i v -

S oo 4
e ™ i
& ‘W Gumi - Gumyana - Gumigulu

L2 LT TP

d \ &
B aF Ve o pad e, o
N = 2 Rl PPORSPPCSRE LB W e

9\ ' o

1.PASIHAHUUPO
) oA “"“""""'"-"'-'-:"‘ o
B T lk 3 '

. N o'& .
‘*‘ R L .
yola, ndiyo Indebo Imbuya kuvo kunyike ikokule [ Zwichimbe 25:25)

- -

-

BelBe




- \ il VA A
GODILE D

LUKWALO 4 | 2026
GUMI - GUMYANA - GUMIGULU

Inamba yokufonela:

ZWUMULINGILILWA MUNSHAJI YOYU:

INdebo iMbuya yamazhuba wose llopangiwa kukubhancha kuti ukubuke
mu Whi lya Mwali zhuba nezhuba. Bala chipilo yechi usinolabuka akale

Tobeleja kubala ibhaybhi: mukukwikwijana akale namakwalo okundilambel
makwendelo awo okulamba ul muna lye.

Pawunoshingisa lukwalo Mechipdo yechi mazhuba wose, ingila Whi lya

Shanta munshaj uwo na Mwali kupindila mu Ndebo iMbuya yamazhuba

Ndebambeli Uebert Angel

www.goodnewsdailydevotional.com



NWOKUZWIPILA

Indebo Imbuya yokuzwupila mazhuba wose iwhi lye ndebambeli iyo yezhuba akale
mmmwmummmmmu

benda kubupenyu bulokongeiwa na Kristo, bulinemiji munshanduko jorwuyayijo akale
nerwakatondejehwa rwa Ndebambeli Uebert Angel. Ibhiswa muzwugaba rwuna, yoku
kurwupila kunopambulwa nokuswikila kwalo kujinyika akale kupo munduji
plosiyanasiyana kuti kuzunde kumiswa kunowanika mundup akale kubona kuti Indebo
pnoshandula bupemyu jinowanika nyika jose. Namamwe makwalo matatu,
Yabakulwana, Bachinokubuka, nabacheche., Indebo Imbuya yamazhuba wose
mmmmmwumcm isimisa jimhuli kuti
jikubuke pamwempela mukudimb

UEBERT NA BEVERLY ANGEL
Muikunyanya kobushe boluzobo munshaji wose
musumilo, Uebert na Beverly Angel
bakaboneka befimawhi amubhudilila
mukukobela Indebo Imbuya yechipiwo cha
Mwali (Evangelon) akale besenga mbeli isumilo
banotungamila mumakwalo anesimba ananga
seHondo jomumpepo, Bhenki Lyomunamato,
kimba Lyomumpepo Lyabadimbwi. Bupenyu
Bunckwendeswa Nechipiwo, akale ne Indebo
Imbuya yolurwupila Mazhuba  wose,
bakapanga chipo chinoboneka kurwulayiljo
rwama kristo. Bezibikana nomubono wabo,
kubumba, akale nesimba Iyobutungamili,
Uebert na Beverly Angel balebeleki bamupotwa
namakubungano bapoperhulu zhulu. Sabatangi
be Gubungano lye Indebo Imbuya (Spirit
Embassy) akale belibagali bechibhula chobu
Ndebambeli, bakabhata rwukulwana bupenyu
bekwendeswa nokurwupila  kusinoteketa
kupalaja rwakatondejelwa rwe Ndebo Imbuya
akale nokushala kimba ye chipiwo cha Mwali
(Evangedion).

www.goodnewsdailydevotional.com



INKWEZA WONCHAYELI WENDEKE

1 Bakorinte 15:58 (NAMBYA)

Nozwo, banakwayina banodikana, simani, musibhude, lambani muwandile
mumishingo ya She, nokuziba kwenu kwose kuti kushinga kwenu akutofila
muna She.

Kujindeke, tuzila tonchayili tuncleba chigaba akale nezwalolingana nazwo.
Umwempela kana mibili mizila inoleba umulayijwa kana unchayili umpya,
mitatu inotondeja wakapeja nchayili wokutanga, akale mina inomilila
untungamili, unchayili inolayila. Inani lyemizila inotondeja makole akatolwa
ezwupila munshinge wabo. Kusanu kwaboneka pazhe pemishinggo
yonchayili, makole okuzwupila anotibuja, wose kumapejelejo anolipwa.

Munkwejaniso, mishingo yawunota mukukwendesa Whi lya Mwali
ayitopela usabonwa. Pawunoshinga nokubimbika akale nokukubuka,
“mizila” fyo inotanga kuboneka. Chigaba chicho chonshingo chinotanga
kuwanda, akale michelo yonshinge uwo inoba pachena. Zwupile
mukushobwa na Mwali mubupenyu bubo akale usumile makombolelo Awe
edilwa mubupenyu bubo.

@ MUNAMATO WANASI

Tate, ndinomuboka kindivumila kumushingilani nokubhatilila. Ndinoziba
kuti nendangalilo jilolinga kuna Mwi, anditokonwa.

- INDEBAMBELI YOKULEBA

Ndinolalama bupenyu bokuzwupila kuna Mwari akale nemishingo lye!
Pandine Nshingila nokuzwupila, “imvimvinya” jangu jinoboneka!
Nemishingo yangu ikubuka, ndiwo makombolelo a Mwali mubupenyu
bwangu.

Drl;l NDILAMBEL! ULAYUIKE 365 KUGUNDUJANA IBHAYIBHILI
BaHebhelu &:10 - ZHUBA 274

Luka 19:1-27; Jimbo103-104

MABALA ECHIZHULWA

Jemusi 1:14-15 (NAMBYA)

Asi unhu wose unokwejwa, yopo panotolwa nokuchiba, kova
enyengelelwa. Koga kuchiva kana kwamita, kunozwala chono: akale
chono, kana chapeja, chinobuza lufu.

Mubushe bwemhuka, chizhulwa chamabala chinokwendela pasi
muzwupote zwuloswibhilila akale mushango, koga chinoma chilebhe
mukati mwezwubumbwa zwunochenamisa munyika. Ubweni, yechi
chizhula chinachikumba chinamabala anoyebeka, mabala mabhodo
anochenjeja zwunobeda kuchilya. Imhuka ingada kuchikubaja, jinowa
mapejelejo echikumba chinanti unesimba chachilonyamula.

Umbengi atoleba pachena kana zwunozibikana., Asi sechizhulwa
zwachilonyamula mukati mwacho idabilijo linota zwunochilwa zwuyeye
kabili, Mwali bakakupa iWhi Lyabo sedabilijo lilyo. Simisa zwawumulungisa
akale nesimba lyokumilana nezwumuzha zwa dyabhulosi nokuzwutabilila
mu Whi lya Mwali mazhuba wose. Usiwile kumanyepo a dyabhulosi;
wakapiwa isimba lyokumilana akale nokupeje simba kulwisa kukwe.

&/ PRAYER FOR TODAY
Ndinoboka, Ishe, nokundizhaja neWhi Iyenu. Noluzibo Iwamakwalo,
anditovalwa mesho nombengi.

- INDEBAMBELI YOKULEBA

Andijilokanganwa bunizha bwadyabhulosi. Kungaba chipi chimo umbengi
chanonyengelela, Bupenyu bwangu bulotabiliwa muWhi lya Mwali;
ihondo ja dyabhulosi ajinanshingo panami!

NDILAMBELI ULAYUIKE 8 365 KUGUNDUJANA IBHAYIBHILI
1 Johane 2:16 — - ZHUBA 275
lzaya 56-58; BaKolose 4

MUGIBELO, GUMI 3

BUPOFU SAKANDEME

Joshuwa 6:2 (NAMBYA)
Koga IShe bakati kuna Joshuwa, “linga, ndabiga Jeliko mumaboko awo,
pamwempela na tezi wabo nabanhulume behondo.”

Ungachenama kuziba kuti chilebo chinoti  “bupofu sakandeme”
chilojayeleka, luzibo lokuti kandeme akatobona ingano. Twose tundeme
tunobona. Nozwo, isimba Iwato linowanika mukuzumazuma kobugalo,
kuzumazuma kwatunozwalwa nako kunota kuti tubone noluzha. Tunobhisa
matilo apopezhulu anoshoba chinu chalobelelwa chibuza luzha mushule,
chinota kuti inzelu jato jitolekele kuziba chimo, bulefu, akale kungaba
nolubala.

Sama Kristo, kuzumazuma kobugalo bwedu i Whi lya Mwali. IWhi
lipopachena: isimba lyokuyeya kuko isimba lyokubumba kuko. Jeriko isanu
yapiwa mumaboko a Joshuwa, wakayibona tangwa. Kutola zwose
zwanoshubila nawi, unotanga wabona chokomende yecho mundangalilo.
lwa luzha lwe Whi lya Mwali akale utange kubona zwose Zwakakupa
usalipa.

& MUNAMATO WANASI

IShe, ndinonamata kuti paninokwenda nezhuba lyangu, nokuwa iWhi
Lyenu, ndinotola zwose zwamwakandipa ndisakalipa!

§¥ INDEBAMBELI YOKULEBA

Ndibweni kuzhulika kwemikoba yemwenya minji izhulika mbeli kwangu
gole yelino! Pandinowa unsindo weWhi Lyenu, ndinoyeba kuboneka
kwezwunangwa zwa Mwali.

FURTHER STUDY + 365 KUGUNDUJANA IBHAYIBHILI
Zwakatondejelwa — - ZHUBA 276
13:14-15 lzaya 59-61, 1 BaTesalonika 1

NSONDO, GUMI 4

INZILA YA MWALI INOCHENAMISA

Johane 9:6 (NAMBYA)
Pakalebeleka yozwo, wakafila pasi, akabumba dhope namate, akale
wakaponcha mesho anzhuzha pofu nonseche.

Ma Kristo manji anolingisisa kuti Mwali bangabuza chini makombolelo abo
kana zwuchenamiso yopo pabanotanga kubalisa bulemu besanu bazibisa
zwukumbilo zwabo kuna IYe. Asi mumakwalo wose, tinobona kuti Mwali
banoshingisa inzila jinochenamisa kukubhancha. Mumbalo yanasi, iShe Jesu
bakapolesa chipofu nokupanga nseche kuva mumate Abo akale
nokuwabiga kumesho kwonhulume. Balotubula kungorpolesa
notutondeka notunyala Twabo.

Yeyi ndima inotitondeja kuti kojoba kungachenamisa chini kana kupindilije
chini inzila, Mwali banesimba kukuchija kuva kuchimo chibi. Usishupeke
nokuti chini, ndiyani, kana lini. Unonamata Mwali unochenamisa,
zwuchenamiso zwusinolebelekeka. Bimba nzila Jabo, kungaba ni.

& MUNAMATO WANASI
IShe, Mwali, nditungamileni pandinokwenda kunviki impya. Buzani
makombolelo kumhuli yangu nami, kungaba ipi nzila mu Zina lya Jesu.

- INDEBAMBELI YOKULEBA

Ndinonamata Mwali wezwichenamo zwinochenamisa! Kungaba kuti
aloshanganiswa chini, eshupa, kana chimo chinokoneja mbeli kwangu,
ndakazunda nokuti Mwali bandipa isimba pezhulu pombengi!

@ NDILAMBEL! ULAYUIKE + 365 KUGUNDUJANA IBHAYIBHILI
1 Bakorinte 1:27 — - |ZHUBA 277
lzaya 62-64; 1 BaTesalonika 2

IWHI IGANYU LILYO

Jemusi 1:22 (NAMBYA)
Koga ibani banota iwhi, musibe banowilila chete, muzwuchengeja moga.

Chilebo “inyika chikumba chicho” chinoboneka kasa sechikutayijo kuti
udimbwe myenya ipopelyo. Kwayinobhuda, koga, inobhuda kuna kunzano
wa Shakespeare Bakaji ba Winza bamunakilwa, Iwakakwalwa mazana mana
amakole akapinda. Muzila wose uzhele unoti: “Ini zwakale kuti chikumba
changu chenyika, yecho imi negwalabaza ndichachizhula" Zwachimuleba,
chilebo chinobuza luzibo lokuti inyika ilonyamula bushe asi inokwelelwa
kuzhulwa nesimba akale nokunangatila. Myenya ayitoba chituta; inotolwa.

Nokudalo, lukwalo lunotilayija kuti tibhatilile kuzwubimbiso zwa Mwali
kupindila mumatilo, kuwilila, akale nokudimbwa. IWhi lya Mwali lukwalo
lomwana wose wa Mwali, lilonyamula bushe bomumpepo, ndalama
jinobuza kuwana bokubhudilila. Akujilokwana kuwilila Whi chete;
unokwelela kulishinga. Sokuzhula chikumba kuti ubhate indalama mukati,
inokwelela kushingisa iWhi utambule bushe bwalilonyamula!

& MUNAMATO WANASI

Ishe, ndibhancheni ndibe ndayijwa nkulwana weWhi Lyenu,
ndivumbunyula bushe bwalilobhata.

¥ INDEBAMBELI YOKULEBA

IWhi Iya Mwali lilonyamula bushe bomumpepo bobwopenyama, indalama
yandinowana kupindila mukuta inzila yalyo. Pandinota zwalinotilayija,
michelo inotobela. Bupenyu bwangu bunodabila, mikoba inozhulika, akale
yozwo zwandata zwunozwala nshanduko inoboneka.

NDILAMBEL! ULAYLIKE + 365 KUGUNDUJANA IBHAYIBHILI
== Jemusi 2:17 *= - I1ZHUBA 278
|zaya 65-66; 1 BaTesalonika 3

BWABILI, GUMI 6

MUNYIKA YATAKABIMBISWA

BaKolose 1:13 (NAMBYA)
Yoyo wakatichija kuva musimba lyenhilima, akale akatisenga mubushe
bomwananhulumyanauwe unodikana:

Mushule mokukwenda mukulwaja akale kusowanana, banhu banji
banoshandukila kuns Mwali, yoyo unotubula kubabhisa munjabulo, nshaji
womunyama, akale nokushupeka. Nokudalo, banosokanganwa kuti
kukubhisa muchimo atobayizo zoga Mwali zwakabimbisa mu Whi Lilye.
Banoshuwila kukubhisa kuva munhilima akale unda mubupenyu
bwechimunhika.

Ba lzirayeli bakatola makumi amakole belipasi pe ljipiti akale bakasupulwa
kupindila na Mozesi nesimba lya Mwali. Koga inyaya yabo ayijakapelela
mukusupulwa kuva ljipiti. lwendo Iwabo |wakapejisilwa pabakangwina
munyika yakabekunga buchi nonkaka, iNyika Yechibimbiso. Zwakale, Mwali
bakashandulila muBushe Bwabo, buzhele makombolelo, kupoleswa,
nokubhudulila. Bakakubuza akale banobona kuti yopo pawangwina
pakulwana kupinda zwawasiya mushule,

& MUNAMATO WANASI
IShe, ndibhancheni kukwenda muchimunhiko chakandibiga mukati, kutila
kuti bupenyu bwangu bube chibeniboni Chenu chechokomende. Amen.
. INDEBAMBELI YOKULEBA

Ndasupulwa kuva mukubhatwa na dyabhulosi. Isimba Ilyenhilima
alichilobhatilila panami. Mwali ajakandibhisa chete mukushupeka, asi
Wakandibuza munyika yechimbiso.

‘ @ NDILAMBEL! ULAYUIKE + 365 KUGUNDUJANA IBHAYIBHILI
Mishingo 26:18 = - |ZHUBA 279
Jelemiya 1-2; 1 BaTesalonika 4

e { Yon

BWATATU, GUMI 7

BaRoma 8:28 (NAMBYA)
Akale tinoziba kuti zwunu zwose zwunoshinga pamwempela mububhodo
kunabo banoda Mwali, kunabo baloshobwa munzila yechinangwa Chiche.

Mulawu wa Mafi mulawu wobunhu unolonga chose chinokwenda bubi
mubupenyu chinokwenda bubi. Yopo yoyu "mulawu” wawana kuzibikana
kupindila muzwulebo zunji zwabanhu, banhu banji banolingililila mabhudilo
mabi mubupenyu bwabo, sofana yozu magalilo. Nokudalo, kunawose
mwana wa Mwali, ichokomende chikokunolimwe bhazu. Bhayibhili
linotibuja kuti zwose zwunu zwunoshinga pamwempela kububhodo bwedu.

Kungaba nomulawu wa Mafi , asi kuna mulawu wa Kristo, mulawu
womumpepo unobimbisa kubhudilila nokulalama. Bunhu bomu Kristo
kulalama bupenyu bulozhajwa namakombolelo akale nokuwanda. Nozwo,
usilalama bupenyu bubo ulinglila bubi kana kukonwa. Koga, tanga
kulingilila zwunhu zwukulwana zwutikane mazhuba wose.

& MUNAMATO WANASI

Mwali, ndinomuboka nozwupo zwamwakandipa kupindila muchipiwo!
Pandinokwenda mumviki vangu, ndinoziba kuti zwunu zwose
zwumushinga pamwempela mububhodo kunami.

. INDEBAMBELI YOKULEBA
Zwunu zwukulwana zwumutole ndawu mubupenyu bwangu! Gole yelino,

kushupeka nomunyama zwatatwa mumhuli yangu. Ndilomilila nokulingilila
indebo imbuya mu Zina lya Jesu!

‘ NDILAMBELI + 365 KUGUNDUJANA IBHAYIBHILI
ULAYDIKE = - |ZHUBA 280
Jelemiya 29:11 Jelemiya 3-5; 1 BaTesalonika 5

BWACHINA, GUMI 8

KUPOLA KULOSHAMBIJIKA

Dutolonomi 7:15 (NAMBYA)

Akale I1She bachabhisa kuva kunamwi malwaji wose, akale abatobuza
wose malwaji mabi oku Ujipiti, amunoziba, pezhulu penu; koga
uchawawala panayabo banokubengani.

Nshaji wawakalebulula Bushe bwa Jesu Kristo pezhulu pobupenyu bubo,
wakambala iYe womene. Bulalami bobunhu Bubwe bwakaba bhazu lilyo
kuti ubulalame ngweno. Asi ma Kristo manji anonamatila kupoleswa
kuloshambijika kwabalonyamula kale kupindila musimba lyokuchijwa.

Inyaka inotitondeka kuti malwaji ibhazu lyenyika yakapalala; akujilo bigilwa
banha ba Mwali. Sokuti Mwali abajilosungwa nemichili yozwulwaji kana
kulwala, akale nawi. Lalama bupenyu nenzila Kristo yakakuba nayo
usakalipa ponchinjikwa. Isimba lyokumuka linotondejwa munawi, kusili
mushule mokufa asi pakalepa akale ngwenao. Bhatilila kusimba yelyo!

ﬁ MUNAMATO WANASI

Ndinoboka, iShe Jesu, nokubuza kupola kuloshambijika kunami nasi!
Nonshaji pandinolebulula Bushe Bwenu pezhulu pobupenyu bwangu,
kulwala namalwaji azwuna zwokuta koga kubwandila chete. Ndinoboka
nokuti ndinokwenda mukupola kulolulama.

- INDEBAMBELI YOKULEBA

Bupenyu bwangu bunosumikila kububhodo bwa Mwali. Kupindila muna
Kristo, malwaji atobhatilila kumhuli yangu kana panami. Mugole yelino
lyamafuta Anochenamisa, kupola kuloshambijika ndikwangu!

‘ @ NDILAMBELI ULAYUIKE g 365 KUGUNDUJANA IBHAYIBHILI
== 1Pita 2:24 — - |ZHUBA 281
Luka 19:28-48; Jimbo 105-106

11

BWASHANU, GUMI 9

KUMUKILWA AKUTOLEBA KUWA

2 BaKorinte 4:17 (NAMBYA)

Nokuti mashupeko edu angweno matukutuku akale atotola nshaji ndefu.
Koga anozwala munasu luukujo lunowapinda kasa akale luchatola nshaji
ndefu!

Unosonanzelela na kuti kana ukwenda nendeke, bhepo linoba linji kasa
nonshaji inyamuka kana inda kogala? Yoko kusogajikana kunopelekeja
kuchincha mukunyamuka kana kukwenda kwendeke ingwina munechimwe
chigaba mumpepo. Sezwazwinofanana, ma Kristo manji anoshangana
nechimo ‘chebhepo” akale kova beyeya kuti satani umuzunda kana kuti
bupenyu bwabo bumudelela. Nokudalo yeche chinowikana chilamba
chingaba chibonelo chokunyamulwa.

Jimwe sumikijo jinoda chimo chokushupeka kana unshaji wokunakiswa
kutila kuti lukujo lwa She luzibikane kunabo bakazubona. Usibenoku jiyijika
kana kuyeyesesa yopp mamililo echimo eboneka elema; Mwali bamukuta
kuti unyamuke kupinda zwawakabeli mushule. Chimo changweno
ichokomende kuti ajanu apejelana nawi.

& MUNAMATO WANASI

IShe, ndibhancheni kuziba kuti kunyamulwa kunozha nenzila jilosiyana.
Kojoba chimo chikafukilijwa, ndipeni kusima ndibone kunyamuka kupya
kumuzha!

- INDEBAMBELI YOKULEBA

Babengi bangu chitondejelo chokuti Mwali bamundita ndindinyam.
Ndimupululukila pezhulu sendeke imupululuka mudenga. Ndasiya malwaji,
kushupeka, kulwajilwa, nokuyabula pe yika.

| @ NDILAMBEL! ULAYUIKE + 365 KUGUNDUJANA IBHAYIBHILI
lzaya 48:10 — - |ZHUBA 282
Jelemiya 6-8: 2B

12

MUGIBELO, GUMI 10

CHIKOJANISO CHAMASHINGILO

BaRoma 7:15 (NAMBYA)
Yozwo zwandinota anditozwuvuma: yozwo zwandinokwelela kuta,
anditozwuta; asi zwandinobenga, yozwo ndozwuta.

Kana ulingisisa pakukweja kusota chimwe chinu, unojibija wata yecho chinu
chawabeda kutizha. Yozwu zwunobhawunulwa nenzila yokulimukiswa
(RAS). Inzila yeyi lubazu Iwenzelu jijo linosefa inyaya akale lisenga bulingilili
bubo kunozwo zwawunolingisisa kasa. Yopo ukweja kusota chimwe chinu,
inzelu jijo jinolamba jikalingisisa munayizo, zwunota kuti zwugale

mundangalilo jijo akale nokutungamila matilo awo.

Kujine kuti tibige bulingilili bwedu pozwunu zwatisinoda kuta, Lukwalo
lunotilulamika  kuti bige ndangalilo jedu munozwo zwubhodo.
Tinendangalilo ja Kristo. Pawunolingisisa mubushoma mukumisa
mashupeko akale uwande kuna Mwali unolungisa zwose, mayeyelo awo
anotanga kuchincha, akale yecho chakabetonga malingililo awo chinopele
simba.

& MUNAMATO WANASI

Tate, ndinonamata kuti yopo pandinondila mbeli ndikubuka mu Whi,
miyeyo nozwuto zwangu zwube chiboniboni Chenu, mu Zina linesimba lya
Jesu!

§¥ INDEBAMBELI YOKULEBA

Ndinendangalilo ja Kristo. Pandinobiga mesho angu pozwunu
zwazhezhulu, ndimushandula bupenyu bwangu kubhudila mukati
nopazhe!

NDILAMBEL! ULAYUIKE + 365 KUGUNDUJANA IBHAYIBHILI
1 BaKorinte 2:16 = - |ZHUBA 283
Jelemiya 9-11; 2 BaTesalonika 2

ISUSU YEMIYEYO IYO

2 Timoti 2:15 (NAMBYA)
Layijwa uzwutondejele kuti ulovumwa na Mwali, unshingi usine shoni,
urnile unopasanyula iwhi lye chokomende.

Pana chilebo chilojayeleka, “susu kumiyeyo iyo,” chinova kumuyeyo wokuda
kutenga miyeyo yabamwe , kasakasa yopo bekawilijila kana beboneka
bekalashika mumiyeyo. Kunogala kukalebwa mukuzana, asi unoziba na kuti
miyeyo chimwe chilokosha chawunanacho kuna Mwali?

Bushe bwechokomende bumomumiyeyo iyo. Zwulayijo, rediyo, kana TV
zwunolwisana kuwana bugale mundangalilo jijo mazhuba wose. Somwana
wa Mwali, unshingo uwo kulayika kupa bugalo kuti uzubake nokuko akale
lyijana na Kristo kupindila muWhi Lilye. Pa ndangalilo jijo kuna Kristo.
Ukasodalo, awungabone kuti chimukuyabuja chimulajika bupenyu bubo
kuswika nshaji wapela.

@ MUNAMATO WANASI

Ishe, pandinokwenda munviki yangu, nditungamileni mukulayijwa kwangu
kwe Whi Lyenu. Ndibhancheni ndimusilije ndangalilo jangu kutila kuti
inzila jangu jantolo jokuyeya, wmashandulilo, akale kulalama
akuchinonditonga. Amen.

- INDEBAMBELI YOKULEBA

Miyeyo yangu inodula kupinda ma biliyon! Pandinobala iWhi lya Mwali,
bupenyu bwangu bunoba chiboniboni chikulwana cha She Jesu Kristo.

Iﬁ NDILAMBELI ULAYUIKE g8 365 KUGUNDUJANA IBHAYIBHILI -
BaRoma 12:2 = |ZHUBA 284
Jelemiya 12-14; 2 BaTesalonika 3

KUBHATANIJWA MUKUBHUDILILA

Johane 15:5 (NAMBYA)
Ndichichinchini; imwi munabi. Mukalamba mulimunami nami munamwi,
muchazwala michelo minji; ndisipo mi apana chamuchata.

Muzwulayijo zwemiti, kusungiliwa unshingo wokubhatanija inabi kuva
munomwe nti ushanganisa nechichinchini chomwe kuti zwubili ube nti
umwempela, unoshinga. Ndizwo kasa Kristo zwakata kunasu! Usanu wezha
kuna Kristo, wakabeli wenyika imubola, ilozhajwa nenhilima. Asi nonshaji
wawakatambula Kristo, wakasunganijwa kubupenyu bokubhudilila!

Gala nendangalilo yeyi: bupenyu bubo bwantolo abuchilobhatana nawi.
Wakasupulwa kuva kusimba lyenhilima akale ukashandulilwa ku Bushe
bwechimunhiko kupindila mukufa nokumuka kwa Kristo Jesu. Mubupenyu
bupya yobu, ulomiswa zubuya kuti uzwale michelo akale ubhudilile.
Kwenda muchokomende yechi!

& MUNAMATO WANASI
Mwali, ndinomuboka kunditondeja kuti zwantolo azwuchilizo zwunobuza
mubupenyu bwangu. Mwandibiga zwubuyanana kuti ndibhudilile!

- INDEBAMBELI YOKULEBA

Ndabhatanijwa mukubhudilila. Malwaji, kuyabula, akale neminyama
zwakabeli zwobupenyu bwangu bwantolo; dyabhulosi achinondibhata.
Ndinabupenyu bwa Kristo munami.

@ NDILAMBEL! ULAYUIKE 365 KUGUNDUJANA IBHAYIBHILI
BaKolose 1:13 - IZHUBA 285
Jelemiya 15-17; 1 Timoti 1

Zwichimbe 3:5-6 (NAMBYA)
Bimba muna She nomwoyo uwo wose; akale musiseyame mukuwisisa
kwenu. Munzila jenu jose umvumileni, akale uchatondeja inzila jenu.

Inkunzi vyalutila inobimba nokulabukisa mumuzila ulokololoka akale
nokuzwupila kusinonyikinyika. Isimba lyakalelyo kana lyashingiswa zusilizo,
linobabunyolonyolo. Intambo yombhanchi wayo ayitoda kusimisa kupinda
inkunzi; kungosunga ingazho nokuposela kumbali kulokwana kuyimbweja.
Isimba linobigwa wakanangisa kusiliko linobumba kusogajikana.

Mukufanana, ma Kristo manji banckambija kukwenda akale nesimba koga
beshayiwa michelo inoboneka. Inyaya atoba simba, asi kwakanangwa.
Kulabuka munzila isiliyo kubi kupinda kuzumila pamwempela. Kunokusenga
kule nechinangwa cha Mwali nenambo yoga yoga. Kana inzila iyo yalashika,
kolo kabwe katukutuku kanokulasha.

Usivumile kusima kuko kulwisane nawi. Layika kutobela kutungamilwa no
Mpepo uNchena. Kana nzila iyo yalulama, isimba lilyo linobhisa michelo.
& MUNAMATO WANASI
IShe, ndinobika no Mpepo Nchena Wenu! Ndinoziba kuti pandinokwenda
mviki yeyino, Mumululamika nambo jangu jose.
. INDEBAMBELI YOKULEBA

Ndisinota senkunzi ilolutila ilabuka kasa inda kusiliko, nambo jangu
jinotungamilwa ni Mpepo uNchena. Pandinozwululamika nechido Chiche
kunami, kukonwa akuchinowanikwa!

@ NDILAMBELI ULAYUIKE g 365 KUGUNDUJANA IBHAYIBHILI
BaRoma 8:14 == - IZHUBA 286
Jelemiya 18-19; 1 Timoti 2

BWATATU, GUMI 14
. 1) ;

CHINTOLO CHAMAKEKE

Johane 10:10 (NAMBYA)
Ndakezha kuti bewane bupenyu, akale kuti bebuwane buzhele kasa.

Kana wakabapa mwana lusununguko Kushala zuwiti zwunji sezwababoda
muzwuntolo, ungabona chimwe chinu chinonakilija. Mukusozibila
kujibiswa, abanechokomende kuti banovumilwa mangana kutola. Nokudalo
mwana unotikaza akale esikoshala mashoma kupinda abekwelela.

Kojoba ulinobupenyu bupya muna Kristo, inokwelela kutola inambo
kupwanya usupuke kuva mundangalilo jawakabelalama munayijo. Ma Kristo
manji anokonwa kukwenda mubuzhele bwozo Mwali zwakabuza nokuti
bachinoshingila munzila yokujibijwa yabakalayijwa kuva munyika yeyi.
Woakapiwa bupenyu bunji, asi kana kuteya kuko kulamba kukasungililwa,
zwawuchashangana zwubobelalo. Inyika vyakakubiga kuti  ulingilile
zwushoma, asi Kristo wakakushoba kuti utole zwose Zwakapanga kuti
zwubeyipo kunawi.

& MUNAMATO WANASI

IShe Jesu, ndinomuboka nokunancha bupenyu bwangu! Pandinokwenda
muzhuba lyangu, ndibhancheni ndilalame nenzila yobunhu namagalilo asili
enyika.

- INDEBAMBELI YOKULEBA

Ndapasula kuva mubunhu namagalilo enyika! Somwana muchintolo
chamakeke, ndinovumpila wose makombolelo Kristo akata kuti ebeyipo
kunami, mu Zina lya Jesu!

| ﬁ NDILAMBEL! ULAYUIKE + 365 KUGUNDUJANA IBHAYIBHILI
Joshuwa 1:3 == - |ZHUBA 287
Jelemiya 20-21; 1 Timoti 3

BWACHINA, GUMI 15

WAKAKWEJWA, UKUVUMWA AKALE
YUKABIMBIKA

BaHebhelu 4:15 (NAMBYA)

Nokuti atina untebuji nkulwana usinotubula kutiwileshe nobunyolonyolo
bwedu, koga tinanaye umwempela wakakwejwa inzila jose, sozwatili—asi
ajakachinya.

Balayiji be Ndebo iMbuya banogala bekutayija ma Kristo mamwe kulalama
sechitondejelo chobunhu bwa Kristo. Kojoba bamwe bachinobona yozwu
zwusinotubulika, lukwalo lunotitondeja munemwe nzila. Kojoba Jesu
wakabeli Mwali uzhele, asi Wakalalama bupenyu bwenyama mubuzhele,
Wakashangana nechokomende chinofanana chatinoshangana mukulalama
kwedu mazhuba wose—kutengeswa, kulambwa, kukwejwa, akale
nokulambijwa—koga wakazunda esina chono. Bupenyu Bubwe atoba chini
chisinoswikika; chibonelo chinozibikana.

IWhi alitoba kulaba. Lyakakwejwa, likavumilwa, akale linobimbika
mubuzhele nokuti Kristo wakalilalama pasi pechimo chatinoshangana.
Pawunoshinga ne Whi, awujimutoba musinozibikana; umutobeleja inzila
Kristo yakakwenda kale akale ikaboneka kuzunda.

& MUNAMATO WANASI

Ndinoboka, Mwali, nokuba neshe mubunyolonyolo bwangu. Nokuzunda
jose ihonde Jamwakashangana najo, mwandipa kusima kuti ndibhatilile
munejangu.

- INDEBAMBELI YOKULEBA

Ndinolalama namakwalo akakwejwa akale anobimbika. Nokuda
kwechibonelo Kristo chakanditeyela kupindila nobupenyu Bubwe, apana
chipingo kana chikwejo chingabulaya kunyamuka kwangu!

| @ NDILAMBELI ULAYUIKE B 365 KUGUNDUJANA IBHAYIBHILI
Johanel6:33 — -|ZHUBA 289
Luka 20:1-26; Jimbo 107-109

BWASHANU, GUMI 16 -

IHONDO YESHANGO LYE TUTOBHEGI

BaRoma 12:19 (NAMBYA)

Kunamwi banodikana kasa, musibwilizile moga, asi koga pani bugalo
kunyema: nokuti kulokwalwa, kubwilizila ndikwangu; ndichakulipa ,
banoleba iShe.

Muhondo yakawikana kasa mushango lyoku Titobegi, masoja oku Roma
akatobeleja kubuvezhuba kwe Rayini (ndiyo Jelimani ngweno). Bakaninipisa
babengi babo munayizo zwose—munani, zwulwaniso, lizibo, akale muzunji—
koga bakakonelwa kuzunda. Kojoba ekelayijwa zwupopezhulu,
nozwulwaniso zunji, akale nobunhu, kulwana kwakatikana mushango
liloputila linatuzila tutukutuku, kuna ivula ihulwana, akale nopasi
panamatope. Yaya mamililo akabapeje simba. Malongelo abo akapalala,
akale mumazhuba akatobela, bakakubukilwa.

Sama Roma, unokwanisa kupa isimba lyawunanalo lisishinge nokulwana
ihondo jawusakawi ulwane. Jimwe hondo atoba jijo kuti ujitobele. Mwali
abajakakushobela kuti uzunde jose ihondo woga, asi potesesa kuti ndijipi
hondo Jije. Kubwilizila ndikwa She. Pawunowvumila Mwali kukulwanila
pendawu iyo, unochengeta isimba kumishingo yakakuponchela iyo.

& MUNAMATO WANASI

IShe, ndipeni buchenjeli kuti ndizibe ihondo yokulwana mugole yelino.
Pandimutula chose chimo mumaboko Enu, kubudilila kulobimbiswa.

§¥ INDEBAMBELI YKULEBA

Ndinonamata Mwali unondilwanila. Yopo pandinopa chimo changu Mwali
kuti bechishinge, kuzunda kulobimbiswa, chingapanduka chini!

NDILAMBEL! ULAYUIKE + 365 KUGUNDUJANA IBHAYIBHILI
Kubhuda 14:14 == -|ZHUBA 290
Jelemiya 22-23; 1 Timoti 4

MUGIBELO, GUMI 17

KUBONA KUSELI KWENYIKA

1 Samuweli 16:7
(NAMBYA)

Asi Mwali bakabuja Samuweli, "Mabilo atoba zwose. Usishantiswe nechiso chiche
kana chimo. Ndagala ndombhisa kale. Mwali banotonga unhu kulosiyana nabanhu
mwabanotila. Banhulume naba nhukaji banolinga kumesho; Mwali banolinga
mumwoyo."

Michelangelo, umbezhi wakazwalwa, wakabezibikana ishasha yapenda, unobumba,
akale unobezha. Wakabumba mishingo ilokosha sechitombe cha Davidi, Ipiveti,
akale nesilingi yengumba yoku Sisitini chapel, pakawana kuzibikana somwe
wababezhi bakulwana. Chakompambula ega isimba Iyokubona vyozwo
zwusakabonwa nabamwe. Yopo bamwe bakasbona zwutina zwamabwe,
Michelangelo wakabona zwunu mukati. Wakabona Davidi yopo bamwe bakabona
mabwe.

Mwali, umbazhi wenyika, unobona wi kupindila mumesho okukwanisa nenzila
yechinangwa Chabo, kusili chimo chicho changweno. Abatolinga muchimo
chopazhe sabanhu zwabanota; Banolinga kuseli kwomwovyo. Iwi ishingo Wabo,
wakabumbwa muna Kristo Jesu kunshingp mbodo. Bavumile Bepejisile
Chabakatanga munawi sezwamubumba chibumbwa Chabo.

&/ MUNAMATO WANASI

Mwali, chincha mesho angu enyama namesho ompepo kuti ndibone mishingo
mibhodo yamwakatanga munami.

§¥ INDENAMBELI YOKULEBA

Mwali babweni kukwanisa munami! Nomwoyo ulozwupila ku Whi Lyabo
nemishingo Yabo, ndinoziba Bamubumba chibazu chatezi kuva munami.

NDILAMBELI ULAYUIKE g 365 KUGUNDUJANA IBHAYIBHILI
BaFilipi 1:6 *=— -|ZHUBA 291
Jelemiva 24-26; 1 Timoti 5:1

www.goodnewsdailydevotional.com

20



w
o A8l

NSONDO, GUMI 18

JESU ICHOKOMENDE

Johane 14:6 (NAMBYA)
Jesu wakati kunayiye, Ndilinzila, ichokomende, akale nobupenyu: apana
nhu unozha kuna Tate, asi nami.

Yopo kose kusungwa kunotikana mutolongo yomulawu  kunowi
kumuwanikwa  muchokomende,  makolokota  banoti  chimpanzi
chabalosungwa achitotiwa nenzila iliyo. Yozu atoba kuti batongi kana
intolongo banota inshalujo jimbi bekama nechobufakazi bwabuzwa, asi
nokuti mitongo yabo ayimile mukululama kwechokomende cha Mwali.

Bupenyu muna Kristo bunonda kuseli kokukonwa kutonga unhu; bunoziba
mwoyo. Ichokomende chokuti ndivani iYe chinopinda zupo akale
chinofumula zwatinoda. Kuziba kuti Jesu iChokomende kunosimisa buwalo
bwewhi lyose mumakwalo. Sezwali Chokomende akale atoshanduka,
ndozwazuli zwubimbiso Zwuzwe. Yopo pakaleba kupola, kuwana, akale
nokutabililwa, akujakabeli kupambanisa kwentolongo kana untongi; akabeli
mawhi asijilokanganisa akalebwa na Chokomende Womene!

& MUNAMATO WANASI

IShe Jesu, ndinomuboka nokuba iChokomende lisinokonwa.
Pandinokwenda muzhuba lyangu, nditungamileni munzila jangu jose, akale
lekani ichokomende Chenu chilulamike nshalujo jangu namatilo. Amen.

- INDEBAMBELI YOKULEBA

IWhi Ilya Mwali ichokomende lisinoshanduka, linobimbika akale
alitokanganisa. Pandinobimba muWhi Lilye, kukakabajana, kunyema, akale
nokusogajikana zwuko kule nami!

NDILAMBEL! ULAYUIKE + 365 KUGUNDUJANA IBHAYIBHILI
Johane 1:14 — - |ZHUBA 292
Jelemiya 27-29; 1 Timoti &6

INGUMBA YA MWALI YOLUBAIA LWE GILINI

Jimbo 1:3 (NAMBYA)

..Kujine kuti ushante muWhi lya Mwali, unonyeya mumakwalo zhuba
nobusiku. Unti ulobyalululwa muminda we Edeni, uzwala michelo mipya
mweji yogayoga, usinombweja mazhani, unogala wakakwinila.

Munazokulima, ingumba vyamasaka vokulimila inobumba bugalo
bulochengeteka yopo miti inomela akale ikubuke isineni namamililo
apopazhe. Mamililo, chimunhiko akale nechimo zwunolingwa kutila kuti
kukubuka akutomilila nshaji. Mukufanana, Whi Iya Mwali bugalo
bwamushe. Ukalamba ukasima mukati, kukubuka kuko akutobechinolingwa
nozumutikana panawi

Makwalo anofananija bans ba Mwali semiti inogala ikazwala michelo,
isinombwela mazhani, akale inogala ikakwinila. Yozwu ishandulo
yokubyalwa pobugalo bulimushe. Awutotungamilwa nezwimo 2zwuzo.
Woakapangwa igombana Iyenshandulo. Kungaba minda ulichini,
ulobumbilwa kubhisa zwunowanika!

& MUNAMATO WANASI

Mwali, ndinoboka nokundita ndipinde kungaba nechimo chili chini.
Ndinoziba kuti nokubimba munozwoe zwunclebwa ne Whi Lyenu
nobupenyu bwangu, ndinzundil

. INDEBAMBELI YOKULEBA
Ndakabumbwa kube dabilijo kumashupeko! Kungaba namamililo alichini

kana chimo chili chini, ndinozunda, akale satani atowana nshaji
wokumilana nami!

ﬁ NDILAMBEL! ULAYUIKE + 365 KUGUNDUJANA IBHAYIBHILI
Jelemiya 32:17 == - |ZHUBA 293
Jelemiya 30-31; 2 Timoti 1

UNTI WA MWALI

Jimbo 107:20 (NAMBYA)
Wakatima iwhi lilye akale akabapolesa; wakababhisa kuva mugumbu.

Boluzibo lwemiti banji, kungaba madokota, banokwenda nemota, manesi,
kana banokolola mibili, balolayijwa kupota kana kudeleja bulemu
bwechilwaji. Nozo kulapwa kupo kwamalwaji alosiyana siyana, lufu
namalwaji anolamba ebhata mabiliyoni obupenyu bwabanhu. Kolo yabo
bashoma belinoluzibo lunji lokulapa akale nozwumwe, inani lyabanhu
bamufa banaluzibo lukolapa ilosiyana patukutuku nabo bomuchiyobao.

Inshandulo iyo yokupola ayijilotalilwa kuchibhadela. IShe Jesu bakapa wose
mwana Wabo bupenyu businopela. Yobo bupenyu bunokungila
munazumwe zugaba zobube bubo. Layika kukwenda yomo Mwali
mwakakubumbila. IWhi lya Mwali unti kumbili uwo; kuliwaja munawi,
kukambija kupola kuko kuswika!

& MUNAMATO WANASI

Ndinoboka, iShe, nokundivumila kukwenda mukupoleswa kuloshambijika!
Pandinokwenda mumviki vangu, ndibhancheni ndilayije kwakaleku
kupoleswa kuloshambijika kunabamwe, mu Zina linesimba lya Jesu.

§¥ INDEBAMBELI YOKULEBA

Kulwala, bulwaji, akale chilwaji zwabhiswa nesimba lye Whi lya Mwali!
Pandinotola kapimo ke Whi Lilye, ndasupulwa mu Zina lya Jesu!

Ei NDILAMBEL! ULAYUIKE + 365 KUGUNDUJANA IBHAYIBHILI
Mako 5:34 *— - IZHUBA 294
Jelemiya 32-33; 2 Timoti 2

BWATATU, GUMI 21
———

IDABILIJO JOWUNOLWANA

Luka 18:1 (NAMBYA)
Akale wakalebeleka kangano kuswika kumapejelejo, kuti banhu
banokwelela kugala benamata, akale besipele simba;

Mumizano vyokulwana nozubhakela, chimwe chilavijo chokutanga
banolwana chabanolayijwa kugala maboko abo ekama nshaji wose. Kana
unolwana akawiga maboko, kungaba munshaji mfupi, banozwukwanika
pachena kova belekela kubanolwana nabo belobwa.

Chisoko ma Kristo manji ekonwa, kolo ukanyamula isimba lyomunamato,
kuti banonamata kana mashupeko abaloba. Kungana sokunyamula maboko
mushule mokuti chita chaposa kale. Kana ukamilila kuswika mashupeko
ezha kuti unamate, wajilwa. Sonlwani wakalayijwa zwubhodo, unokwelela
kusimisa kuvika. Gala ukanyamula maboko kojoba usanu waposa infayindi
yokutanga. Gala uta akale ulamba ulyijana na Mwali  kupindila
mumunamato kutila umbengi wazyandamala, unobakamilila kuposa
nfayindi yokupejela umbisa!

& MUNAMATO WANASI

IShe, ndinoboka nechipo chomunamato. Ndibhancheni kulamba ndilyijana
Namwi nshaji wose, kutila kuti ndisiwanike pasilipo asi ndilambe
ndikasimiswa akale ndikalinda kuzunda.

§¥ INDEBAMBELI YOKULEBA

Ndimi tezi wehondo jomumpepo! Sondwi umomundali unclamba
ekanyamula maboko nshaji wose, ndinolamba ndilimubugalo
bwomunamato, ndikamilila kuposa kubabengi!

'E NDILAMBELI ULAYUIKE B 365 KUGUNDUJANA IBHAYIBHILI
1 Tesalonika 5:16-18 — - |ZHUBA 295
lelemiya 34-46; 2 Timoti 3

BWACHINA, GUMI 22

KUWANA KUKULWANA

Daniyele 11:32 (NAMBYA)
Alkale nabo banota bubi kuchivumilwano bachaba masosi nokunyepa: asi
banhu banoziba Mwali bachasima, nokuta zwuchenamiso.

Mubhayibhili lyose, tinobona Mwali beta zwuchenamiso zwukulwana
kupindila mubanhulume, banhukaji, batukutuku nabakulwana. Koga ma
Kristo mamiliyoni nasi bamukonwa kubhata isimba limwempela. Chisoko
nozwu chilelu: makwalo anotitondeja kuti chimo chokubhisa isimba Mwali
lyakabiga munawi kuba nobulyijani Naye.

Kristo wakati mumazhuba yaya okupejisia wose mwana wa Mwali
unokwelela kuta mishingo mikulwana kupinda yabo bantolo. Unshingo
wokuzhajikija yeyo ndebambeli ukokunawi nokungwina kasa mubulyijani na
Mwali akale nokuba undayijwa we Whi Lilye. Pawunozwupa nshaji
wokuziba kuti iYe ndiyani, ndipo pawunoziba kuti Wakakuta ani muna
Kristo!

& MUNAMATO WANASI

Ndibhancheni kumila muWhi Lyenu linobhodo kasa, ndiwana kuwisisa
kukulwana kokuti Ndimwi ani, mu Zina lya Jesu.

- INDEBAMBELI YOKULEBA

Ndimuwana zwukulwana muugole yelino Lyamafuta Anochenamisa,
nokuti ndichilongo cho Mbumbi wenyika!

ﬁ NDILAMBELI ULAYUIKE B 365 KUGUNDUJANA IBHAYIBHILI
BaFilipi 3:10 — - |ZHUBA 296
Luka 20:27-47; Jimbo 110-112

BWASHANU, GUMI 23

o |

CHIMO CHICHO CHECHOKOMENDE

Jemusi 1:23-24 (NAMBYA)

Nokuti kana umwe ewilila iwhi, esinolita, unokwejkaniswa nonhu ulolinga
chiso chiche pegilazi: nokuti ulozulinga, kova ebhuda enda, kova pakalepo
ekanganwa kuti wabeli chini.

Zhuba nezhuba usanu wabhuda pengumba, unozwulinga pegilazi kuti
ubenechokomende zwose zwunolingika zubhodo. Igilazi linobonesa chimo
chawunoziba akale chawunoshala kubamba. IWhi lya Mwali linokwejaniswa
negilazi; lilobhata isimba lyokubaka chimo chicho chomumpepo.

Umwe nshaji, ma Kristo anolaba lukwalo, bebone kuti ndibanani muna
Kristo, kova bekanganwa zwababona pegilazi lye Whi. Nozwo, banokwenda
zhuba lyose besavumila chimo yechiya chitungamile zwuto zwabo. Inyaya
atoba kushayiwa kushanduka—wakashandulwa mubuzhele,
ukashanganiswa no Mpepo uNchena. Koga, kuta iWhi linota chimo chicho
chechokomende chiboneke kasa akale chitondeja mubuzhele mubupenyu
bubo.

& MUNAMATO WANASI

Tate, pandinokwenda mumviki yangu, tungamilani inambo jangu jose.
Ndibhancheni ndishinge ne whi lyose Lyamwakalebeleka, kungaba chipi
chimo.

. INDEBAMBELI YOKULEBA

Kana banhu  bendibona, banobona  Kristo.  Ndichiboniboni
chokushambijika, kusili kuti ndinowilila iWhi, asi nokuti ndinoma nalo!

‘ @ NDILAMBEL! ULAYUIKE + 365 KUGUNDUJANA IBHAYIBHILI
BaEfeso 2:10 = - |ZHUBA 297

KUMA PECHIBANGA

BaFilipi 2:12 (NAMBYA)
Nozo, banodikana bangu, sezwo munogala mukawilila, kusibe ndilipo
chete, asi kasa ndisipo, shingani luchijo lwenu mukutya nokunjenjemela.

Kojoba bupenyu bususumwa, unowa ma Kristo beleba zwunu zwunanga,
banoma pechibanga kunawi mumunamato. Akale yeyo minamato namawi
okukutayijwa anolayija chipiwo, kupoleswa akale nokubhudilila kunoyo
umuwilila, makwalo ayipo pachena: bupenyu bubo muna Kristo Iwendo
Iwawunoshakulila iwi woga.

Kumililila chishingiso chinesimba akale chidiwa mumbili, koga lukwalo
lunokubuja kuti shinga woga luchijo lulo. Kungaba isimba mumpepo, tate
babo, mayi, nkazwaji, kana unkulu, Mwali wakababiga mubupenyu bubo
kubhancha kutungamila lwendo lulo na IYe, kusili kushinga belibanokumilila
mubulyijano bubo woga. Laba makwalo akale uswike pokunziba iYe
munawi. Uchabona kuti bupenyu bubo buchatanga kushanduka.

& MUNAMATO WANASI

Tate bokuDenga, ndinomuboka nechipo chokubakumbilila nokulyijana
Namwi. Yopo ndindila mbeli nokulaba iWhi Lyenu, ndimushandulwa kuva
mukati nopazhe!

§¥ INDEBAMBELI YOKULEBA

Ndiziba iShe Jesu kunami! Nokulaba iWhi lya Mwali, ndimushakulila
bulyijano bwangu na iYe nasi.

NDILAMBEL! ULAYUIKE + 365 KUGUNDUJANA IBHAYIBHILI
BaKolose 1:9-10 *— - |IZHUBA 298
Jelemiya 40-42; Tito 1

MUNCHINA WENYUCHI

1 BaKorinte 12:21-22 (NAMBYA)

Akale izhisho alingati kuluboko, andina chandinoda panawi kana zwakale
nonsholo kumakumbo, anditomuda. Azwutota, kasa kasa yozwo zwuto
zwombili, zwunolingika zwisinesimba, zwunodikana.

Kusineni kusonanzelela kwenyuchi, ilonyamula unshingo ulokosha
mubupenyu. Pesine nyuchi nozwumwe zwunotola maluba, chimo chibi
munyika chalobhuda, kasa chalobhata kuchikafu nyika jose. Kulelu kumisa
nshingo wenyuchi nokukambija kwawunobona, asi isimba lyajo lilokosha
mukulalama kwedu. Mukufanana, yozwu zwunotikana kubana ba Mwali.

Ma Kristo manji banobonalo nokuti unshingo wabo untukutuku kana
awutoboneka, isimba lyabo alinendaba. Kana Mwali bekubona, babweni
chimo chikulwana, zusili zuboboneka penyama. Ubhazu lyombili wa Kristo,
ulokosha kukwendesa Bushe Bubwe. Awuna zwokuta asi kupinda munayizo
Zwose zwawunota.

& MUNAMATO WANASI

Mwali, ndinomuboka nechipo Chamwakabiga munami. Chingaba
chikulwana chini ndinoshinga munayicho, kulokesha kubuza bamwe
kuluzibo lwa Kristo.

. INDEBAMBELI YOKULEBA
Ndibhazu lyombili wa Kristo. Unshingo wangu ulokosha kunyika, akale

andina zwumwe asi kuti ndibhudilile mugole vyelino Lyamafuta
Anochenamisa.

ﬁ NDILAMBEL! ULAYUIKE + 365 KUGUNDUJANA IBHAYIBHILI
BaKolese 3:23-24 = - |ZHUBA 299
Jelemiya 43-45; Tito 2

LUNALE LWA MWALI

Mateu 22:14 (NAMBYA)
Nokuti banji baloshobwa, asi hashoma baloshalwa.

Kana wakabashingisa lunale kana munchina wokuchaya, unoziba malililo
awakabebhisa kana umwe ekulijila. Unokambija, ubwilulula, akale azwutota
kupesa! Kulijilwa na Mwali kunozha nesimba linji. Ubweni, mu Kristo umwe
nomwe unachipo chaka akale wakashobwa kuzwumisa zwubhodo
pobugalo kuti benyamule Bushe Bwa Mwali, asi bulemu bunowila umwe
nomwe kuti tiwilile kukulijilwa yoko.

Kana unolingana nezwe tekinoloji, kukwimba, bhizimisi, kana kudweba,
zwose yozwo imota Mwali jakakupa kuti ukubuse bachena akale
nokupalajwa kwe Ndebo iMbuya. Llunale lwa Mwali lumulila. Usilekeje
lushobwo Lulwe lunde lushanungwa nokugala chete kumbali. Tanga
kushinha nasi!

& MUNAMATO WANASI

Tate, Mawhi enu anogala elichokomende! Ndichagala ndikaboka nechipo
Chamwakabiga munami. Ndichashingisa chimwe choga kuti ndikuje iZina
lyenu munyika yose.

- INDEBAMBELI YOKULEBA

Mwali  bakandishoba mukushinga, akale  anditokukanganwa.
Ndichashingisa chipo Chabakandipa kuti uMbili wa Kristo iwane mu Zina
lya Jesu.

Elrl;l NDILAMBEL! ULAYUIKE T 365 KUGUNDUJANA IBHAYIBHILI
BaRoma 8:28 == - |ZHUBA 300
Jelemiya 46-47; Tito 3

MUCHELO WENKUYU

Mako 11:13-14 (NAMBYA)

Nokubona unkuyu ulikule ulinamazhani, wakenda, ekashantilwa kuti
angawana chini panayiwo: akale pakaswika panayiwo, wakawana pesina
chinu kulinamazhani chete; nokuti nahaji wenkuyu wakabesanu wasika.
Jesu wakashandula akati kunayiwo, Apana unhu uchalya unchelo kuva
nasi nokusinopela. Akale balayikwa bakazwuwa.

Yeyi nyaya inomusa umbuzo unoshupa: inindaba umbumbi wenyika
wakatuka unti nokusozwala michelo yopo Eziba kuti awujakabeli munshaji?
Chisoko chilelu! Inshandulo ilele kunozwo unti zwawulomilila. Kuzhala
kwezwubumbwa zwose akutotalwa namesho enyika, asi nozwo Mwali
zwanoleba zwukamilila izwo.

Yopo Jesu pakalebeleka, Wakalebeleka nonkuyu nobukulwana eli Mwali,
kusili unshaji wawo. Usileke zwawunobona namesho enyama zwukuvalila
yoko Mwali kwanoda kukusenga. Whi lya Mwali linosimisa bugalo.
Kungaba nezwomushule, mishingo, kana mamililo, umuzwala michelo
nokuti Jesu balebalo.

& MUNAMATO WANASI

Tate, ndinomuboka nokundita untambuli wechipiwo Chenu chibuya!
Imhuli yangu nami takananchwa ne Whi Lyenu.

§¥ INDEBAMBELI YOKULEBA

Ndinogala ndikazwala michelo, kungaba nshaji upi. Chipiwo cha Mwali
chajima kutalilwa kwandakababigilwa nenyika!

NDILAMBELI ULAYUIKE g 365 KUGUNDUJANA IBHAYIBHILI
Johane 13:34-35 *=— -|ZHUBA 301
Jelemiva 48-49; Filimoni

UMPI WOLUDO

1 Johane 4:20 (NAMBYA)
Yoyo unoleba kuti inoda Mwali koga ebenga unkulu uwe kana unkazwaji,
yabo bakabona, angade Mwali, wasanu abona.

Kusinofanana namamwe makubungano anoshingisa zumbalo, milawu
yezokulya, kana zwutombe kutondeja batobeli babo, chi Kristo
chinoboneka noludo Iwatinopa bamwe. Ludo ichokomende ya Kristo
munasu. IWhi lya Mwali lipo pachena: kana usinokwanisa kutondeja ludo
kunabo bawunobona asi uti unoda Mwali yoyo wawusinobona, unyepi.

Nshaji pawakapa bupenyu bujo kuna Kristo, wakatola kushambijika Kukwe,
bushe, akale chimo choludo. Somwana Uwe, ludo lulowalwa mubunhu
bubo. Unozwalwa na Mwali,akale Mwali ludo. Nozwo, leka ludo Lulwe
lukunge lukasupuka kunyika.

& MUNAMATO WANASI

Ndinoboka, iShe, noludo Lwamwanditondeja. Ndichaba chibonelo choludo
lunokwelana kunayibo bose bandinoshangana.

- INDEBAMBELI YOKULEBA

Kudimbwa kwangu muna Kristo kunotondejwa kupindila muludo
Iwandinotondeja bwose bandinoshangana. Mugole velino Lyamafuta
Anochenamisa, ndimpi woludo!

Iﬁ NDILAMBEL! ULAYUIKE + 365 KUGUNDUJANA IBHAYIBHILI
Mateu 18:21-22 *— - IZHUBA 302
Jelemiya 50; BaHebhelu 1

USILALE!

Zwichimbe 24:33-34 (NAMBYA)

“ Kulala kushoma! Kulye nyaya! Kupeta maboka munshajana kuti
unyetutukwe!” Nozwo kuyabula kuko kunozha pezhulu papo sembava,
chido chicho sonsungwa.

Bakalayijwa munezwokupoleswa banoti  kulalama  konhu  nkulwana
kungaswika kumakole makumi mashanu namabili kuswika makumi
mashanu namabili anabushanu, akale unshaji wabo wokulala unotangila pa
8 kuswika ku 10 hours ne zhuba. Zwunoleba kuti mukulalama kwabo , unhu
unotola makole makumi mabili namashanu elilele! Nasi imbalo inotitondeja
ichokomende chinovundusa: kunyetutukwa nonshaji usiliwo kunonyamula
chibi chinoshoba kuyabula.

Somwana wa Mwali, unokwelela kulalama bupenyu bulomuka. Usipumule
kana kulinonshingo wokuta akale nemipepo inoda kuwanwa! Kulala,
kunengetela akale nobusimbe zwushingiso dyabhulosi zwanoshingisa
kupalaja wi. Usizibilile bupenyu bumile, nokuti apana zwabunozwala kuzhe
kokuyabula nokupalala.

& MUNAMATO WANASI

Mwali, ndipeni kusima akale nesimba lyokuda kunyamula chinangwa
Chenu nami gole yelino. Lambani mukandichenjeja nokululamikwa, kuti
ndite yose myenya Yamwakabiga mbeli kwangu, mu Zina lya Jesu.

§¥ INDEBAMBELI YOKULEBA

Anditovumilg umbengi kushinga chilwaniso chobusimbe kuti epalaje
chinangwa cha Mwali chobupenyu bwangu. Ndinolamba kuma kana
kulinonshingo womu Bushe unoda kutiwa.

NDILAMBELI ULAYUIKE g 365 KUGUNDUJANA IBHAYIBHILI
Zwichimbe 10:4 = - IZHUBA 303
Luka 21:1-19; Jimbo 113-115

| [ Ii".l.l .

Go .
-.Jw_ 11
PEZHULU PENYIKA ILOPALALA

lzaya 24:5-6 (NAMBYA)

Inyika inoswibhiswa mabanhu bayo; bakalamba milawu, bakapwanya
zwilayililo akale bakavuna chivumilwana chisinopela. Nozwo chituko
chichalye nyika; banhu bayo banokwelela kunyamula ndandu. Nokudalo
bagali bomunyika bachapiswa, bashoma bachasala.

Yeya yozu: kolo bubhodo bwevula yamapopopa e vitoli akale nobulefu
bwamatunu oku Himalaya anoninipisa, sokuleba kwamakwalo, matongo
omunyika yakapalala. Kuva nonshaji Adamu bakawa miluwa lwe Edeni akale
chono chakangwina munyika, kulwala, kubola, akale nolufu zwakezha
nacho—zwunu Mwall zwasakabelingllila kubana Babe!

Ma Kristo manji banolalama bupenyu bwabo bedimbwa kuti zwamazhuba
wose zwulolingililwa, asi iWhi lya Mwali linotitondeja kuti chimo chokuwa
chenyika yeyi atoba magalilo edu. Wakashobwa kuchigaba chopezhulu
chobupenyu muna Kristo, yoyo yopo manyepo a dyabhilosi atokwanisa
kuma.

& MUNAMATO WANASI

IShe Jesu, ndinomuboka nokuzwupila Kwenu ponchinjikwa. Ndinomuboka
nokugala mukati mwangu akale nokundisimisa kukwenda mukuzunda
kulopelelela zhuba nezhuba.

- INDEBAMBELI YOKULEBA

Muna Kristo andichili wokulwajiswa asi unzundi! Wose malwaji, kubola,
namashupeko amushangana nenyika atoba okubhazu kwangu. Ndimwana
wa Mwali; ndinogala pezhulu penyika ilopalala!

| @ NDILAMBEL! ULAYUIKE + 365 KUGUNDUJANA IBHAYIBHILI
BaRoma 12:2 = - |ZHUBA 304
Jelemiya 51-52; BaHebhelu 2

ZWUNOWA ZWOMPEPO

Matangilo 28:16 (NAMBYA)
Yopo Jakobe pakamuka kuva muhope, wakayeya, “ichokomende iShe
bayipo pobugalo yobu, akale andijabezwuziba."

Kusinani nokukosha kokubhudilila mukupalaja ichokomende chokuti
ndibanani ma Kristo muna Kristo akale namakombaolelo omumpepo
abanokobelana sabana ba Mwali, babokwanisa kuzwubona beshupeka,
sesinowa mushe, kana kulemelwa nobulemu bwezwimo. Yozwu
zwunomusa umbuzo ulokosha: ini bamwe banoboneka beshangana
nobushe bobupenyu muna Kristo zwizhele kasa kupinda bamwe?

Mumbalo yanasi, Jakobe wakaswika pakunanzelela kuti iShe babelipo, asi
ajakazwuziba. Ndiyopo chete pakamuka ndipo bakaziba. Bupo bwa Mwali
atoba kuti ayipo, asi abutobe nanzelelwa. Kana usakachangsmuka
mumpepo, awutofa washangana buzhele bwose Mwali bwakakubimbisa
mu Whi Lilye. Kukubuka mubupenyu bomu Kristo kunoshanganisa
kulayijika kuziba bupo Bubwe akale iWhi Lilye kupindila mukutola nshaji
ulaba iWhi.

& MUNAMATO WANASI

IShe Jesu, ndinoboka munogala muli pelyo. Ludo Lwenu panami alutoziba
palunojiba, akale chipiwo Chenu achijilotalwa. IZina Lyenu
ngalikombolelwa nokusinopela!

. INDEBAMBELI YOKULEBA

Ndinoziba kubona bupo bwa Mwali! Yopo belipelyo, anditowanikwa
ndililele. Zwunowa zwompepo zwulomuka!

‘ @ NDILAMBEL! ULAYUIKE + 365 KUGUNDUJANA IBHAYIBHILI
lzaya 30:21 == - |ZHUBA 305
Zwifwikujo 1-2; BaHebhelu 3

ANDINESHONI

Mishingo 4:18 (NAMBYA)
Bakabalaya kuti besilebeleke kana kana kulayija kose mu Zina lya Jesu.

Pana chimwe chinu mavyilana ne Zina lya Jesu kuti inyika ayitokanganwa.
Lilonyamula isimba, imvumo, akale noluchijo. Apana limwe zina lipopezhulu
ku Denga, penyika, kana pasi penyika. Kolo umbengi unoteketa kana
lishobwa.

Mapositali Pita na Johane bakabujwa kuti beme kulebeleka mu Zina lya
Jesu nokuti batungamili bakabona isimba lyalilo nyamula. Bupenyu
bwakabeshandulwa, banolwala bakabepola, akale banji bakabeshandulilwa
kuna Mwali. Bakawisisa kuti iZina yeli likalamba lishobwa, Bushe bwa
Mwali buchalamba bukubuka.

Kolo nasi, inyika ingakweja kuwilijisa iZina yeli. Ingalilambija kana kulilamba,
asi tinoziba ichokomende: i Zina lya Jesu isimba lyedu mukuchijwa. Nozwo
atitowilijila. Tichalamba tileba i Zina Lilye nechibindi, masikati nobusiku,
nokuti muna iYe kuna bupenyu, kusupulwa, akale nokuzunda.

& MUNAMATO WANASI
Andineshoni ne Ndebo iMbuya kana iZina lya Jesu, nokuti isimba lyedu
muluchijo, mu Zina linesimba lya Jesu.

. INDEBAMBELI YOKULEBA

Tichalebeleka i Zina lya Jesu nechibindi mumigwagwa, tugwagwa, nejinzila
akale nomunobumwe bugalo. Tinolamba kiwilijiswa nenyika namashingilo
ayo, mu Zina linesimba lya Jesu. Amen.

@ NDILAMBEL! ULAYUIKE ke 365 KUGUNDUJANA IBHAYIBHILI
Mishingo 4:29 - IZHUBA 306
Zwufwikujo 3-5; BaHebhelu 4

TIMUMACHA TINDAMBELI!

1 BaKorinte 16:9 (NAMBYA)
..Nokuti unkoba unkulwana wokuta mishingo zwubhodo ndawuzhulilwa
[kuba Efeso, myenya ulobimbiswal], akale kunababengi baniji.

Mwali banowaja mukuzhula mukoba—mikulwana, inazukulwana, mikoba
inoshandula bupenyu—yabana Babo, sezwabaka kuna Mupositoli Pawulo.
Koga Pawulo unobhisila pachena: kojoba unkoba wazhulwa, kulamba
kungaboneka.

Ichokomende yechi, atobayibo bwose banopembelela kubhudilila kuko.
Bamwe mukuwilijila banoda ukonelwe. Zwukumbwa zwunganyamuka ,
akale kulwiswa kungaboneka, asi yechi chilokosha: mikoba Mwali yazhula
apana angayivala.

Nozwo usilingisise kubabengi. Lamba ukalingisisa kuna Mwali, Yoyo
unkulwana kupinda chose chinolamba akale unokwanisa kumisa bwose
butali bombengi.

& MUNAMATO WaBASI

Nemvumo yo Mpepo Nchena, ndinobhisa chose chinondikubhula akale
nechilovala nzila yangu. Ndinolayila nokuleba kuti anditomisika
mukubhudilila kwangu nokundila mbeli mubupenyu.

- INDEBAMBELI YOKULEBA
Na Mwali, ndinolabuka ndipinda mugapo akale ndishotoka miduli. Zwose

zwukumbwa zwunokubhula, chose chinolamba, akale chose chinolwisana
nokundila mbeli kwangu chadumulwa, mu Zina linesimba lya Jesu.

@ NDILAMBEL! ULAYUIKE + 365 KUGUNDUJANA IBHAYIBHILI
Jimbo 18:29 = - |ZHUBA 307
Ezekiyeli 1-2; BaHebhulu 5

MIJI MUNA KRISTO

BaKolose 2:7 (NAMBYA)
Kubanemiji akale kubakika muna Ilye, kunova mukudimbwa,
sezwawakalayijwa.

Ibala “miji" linova mibala lyomuchi Giriki rhizoo, linoleba kuti kubyalwa
akale kumila pasi. Somwana wa Mwali, kusima kuko nokuma kunova
nokusimiswa na Kristo kupindila mu Whi Lilye.

Urnobanemiji nokulamba utola nshaji ulayijwa akale uyeyesesa mumakwalo.
IWhi lya Mwali linotondeja Jesu, akale mukuwaja ulingisisa munayilo, ndipo
pawunotanga kubooneka iYe munawi. Kushandulwa kungajilwa , asi
kunozha pawunolamba mu Whi.

Pawumukubuka mu Whi, buwalo bubo bunosima. Awuchino teketiswa
nechimo chobupenyu kana kukangayijika nozwulayijo zwulosiyana. Koga,
unoma usinoteketa, isinosusumwa, ukawalika, akale ulizhele kudimbwa.
Somu Kristo ulomila miji muna Kristo unoma akale unozwala nshaji wose.

& MUNAMATO WANASI

Pandinogala mu Whi Lyenu, ndimushandulwa kuba chimo Chenu, kuva
mulukujo kunda mulukujo. Bupenyu bwangu bunotondeja kuba kwenu
zhuba nezhuba, mu Zina lya Jesu.

- INDEBAMBELI YOKULEBA

Kudimbwa kwangu kulomila akale kusimiswa muna She. Anditosusumwa
nezwimo kana zwulayijo zwokunyepa. Ndinoma ndikasima akale
anditonyinginyika muna Kristo, mu Zina lya Jesu. Amen.

| NDILAMBEL! ULAYUIKE A 365 KUGUNDUJANA IBHAYIBHILI
Jimbo 1:2-3 - IZHUBA 308
Ezekiyeli 3-4; BaHebhelu 6

IHONDO YA MWALI

2 Milandu 20;21 (NAMBYA)
Kujani iShe; nokuti ishe Jabo jinolamba jilipo nalini.

Yopo Tezi Jehoshafati na Juda bakazhilwa namasoja manji, bakapota
lubhancho kuna She. Inshandulo ya Mwali yakatondeja ichokomende
linesimba: ihondo ayijakabeli yabo, asi ya Mwali.

Kangana isu, sabana ba Mwali, tinclingisisa kasa kubabengi kupinda kuna
Mwali unesimba pezhulu pezwimo zwose? Jehoshafati na Juda bakabujwa
kuti bende kuhondo nokukuja, kushandula kutunumwija kuba chilwaniso.

Yopo pawunokuja nokutunumwija Mwali, Unotanga kukulwila. Unobwatila
babengi babo, akale kuzunda kunoboneka. Mwali baneshe akale ishe
jichalebeleka pezhulu pobupenyu bubo.

& MUNAMATO WANASI

Tate, ndinoboka kuti ishe Jenu jimpya kuseni koga koga pezhulu
pozwugaba zwose zwobupenyu bwangu. Ndinobimba namwi muhondo
jose jandinoshangana.

§¥ INDEBAMBELI YOKULEBA
Ndinolayila nokuleba kuti Mwali bayiko kubhazu lyangu, akale apana

uchamilana nami. Bubhodo bubwe ne she jinonditobela mazhuba angu
wose okulalama , mu Zina linesimba lya Jesu. Amen.

. NDILAMBEL! ULAYUIKE + 365 KUGUNDUJANA IBHAYIBHILI
BaRoma 8:31 - [IZHUBA 309
Ezekiyeli 5-7; BaHebhelu 7

UNSHINGO WOKUBWILIZANA

2 BaKorinte 5:19 (NAMBYA)
..akale wakatipa isu iwhi lyokubwilizana.

Mwali bakaponcha bana Babo unshingo wokubwilizwa, etishoba kuti tibuze
inyika ibwilile kuna iYe kupindila muna Kristo Jesu. Denga linoshanda
pezhulu ponchinyi umwempela washanduka, litondeja kuti mipepo ilokosha
chini kuna Mwali.

Bulemu bokubuza mupepo atoba yabashoma baloshalwa asi wose mwana
wa Mwall. Takashobelwa kunyamula inyaya yokubwilizwa akale tikalindila
myenya yose kuti titondekele bamwe kuna Kristo. Jesu wakanyamulwa
pezhulu ponchinjikwa kutila kuti edonse banhu bwose kuna iYe, akale
tibamwe bamunshingo voyo uloshambijika. Atitokwelela kutola nshingo
yoyu sondelu, asi lemekeja chikombolelo yecho chokutungamila
basijilochijwa kuna Mwali.

& MUNAMATO WANASI

Tate, pamijani buchenjeli bwangu mazhuba wose mukubuza balolashika.
Ndipeni chibindi chokulebeleka mawhi obupenyu akale okubwilizwa
kwabo basinokuziba.

. INDEBAMBELI YOKULEBA
Chipiwo chokuwana unsha, inzi, akale nenyika muzhuba limwempela

chido changu. Ndinachibindi, nokunangatila, akale anditomiswa kuwana
mipepo, mu Zina linesimba lya Jesu.

ﬁ NDILAMBELI ULAYUIKE g 365 KUGUNDUJANA

KUSOBHATWA

Matangilo 31:29 (NAMBYA)
Chenjela kuti awutokubaja kana kutyisijila Jakobe

Somwana wa Mwali, ulonyamula kubhiswa kuloshambijika. Nokulayila
Kukwe, babengi babo banalambijwa; abangashotoke muzila kokukubaja.
Kuzibikana kuko muna Kristo chifukilijo chicho nedabilijo. Mwali banobona
zwose zwitiko zwulosiswa. Apana chinotizha kumesho Kwabo. Umbengi
esanu ada kuta, Banongwina kova bemisa butali bwabo. Yechi chibimbiso
chicho; iDenga limile lilolinga pezhulu papao.

Sa Mwali pakachenjeja Labani kuti esibhate Jakobe, Wakabiga idabilijo
lilokongela bupenyu bubo. Kose kulwiswa, kungaba panyama kana
mumpepo, kunochingilijwa akale kubulayiwe kusanu kwaswika panawi.
Yobu bushe bubo somilili wa Kristo. Kwenda nechibindi uziba kuti
ulotabililwa mukushambijika.

&/ MUNAMATO WANASI

Tate, nemvumo yo Mpepo uNchena, ndinolayila kuti chose Umbengi
chamulonga mundangalilo jabo chinobuzwa pakupela. Bwose butali
bombengi bwapalajwa, mu Zina linesimba lya Jesu. Amen.

 B¥ INDEBAMBELI YOKULEBA

Ndilopambulwa kukulwiswa kunochenamisa kwombengi muzugaba zwose
zwobupenyu bwangu. Ndilotabililwa mu Zina lya Jesu linesimba. Amen.

@ NDILAMBEL! ULAYUIKE 365 KUGUNDUJANA IBHAYIBHILI -
1 BaTesalonika 3:3 IZHUBA 311
Ezekiyeli 11-13; BaHebhelu ?

ISIMBA LINOPANGWA

Zwichimbe 23:2 (NAMBYA)
Biga kabaza pegulyukumena lilyo kana ukazwupa kunzhala.

Mwali banoshubila kuti bana Babo belalame bupenyu buzhele, bulefu, akale
bunamichelo. Lukwalo lunotibuja kutl bupenyu bunoswika makole Izana kana
kupinda anokwelela kubonwa sezwali; mashoma yopa anotondeja bupenyu
bwadumubwva. Chimwempela chilokosha kubulefu kuzwubhata, kasa kasa kubhazu
Iyokubya.

Kuzwuminya kunopinda kusiva kulya; kuta komumpepo kunobsmba umbili uwo
nompepo nechinangwa cha Mwali, Pawunobulaya inzhala iyo, unobumba ingumba
yokusima kompepo akale nokumusilijwa. Kolo banopotesesa banoleba kuti
kuzwuminya kunomusa inchinga mumbili jinomusilija bujaya.

Munzila inokwendelana Jesu wakamuswa kuva kubafi no Mpepo wa Mwali, yelyo
simba lyokumuka linogala munawi. Awujili pasi pokubola kana kufa
uchilintukutuku. Bupenyu bwa Mwali munawi bunesimba lyokumusa, kubwiliza,
akale nokukuswincha kusell kokutalilwa.Pawumuzwupila bupenyu bokuzwuminya
noku namata, lingilila kumusilijika mumbili uwo, ndangalilo akale nompepo.

& MUNAMATO WANASI

Tate, pandinozwiplla mukuzwiminya kulya noku namata, bwilizanl bupya bwangu
sebhangu akale musimise umbili wangu.

- INDEBAMBELI YOKULEBA

Ndinoleba kuwanda kwamakole mubupenyu bwangu. Wose unshingo wolufu
ndichilintete lwajimwa mu Zina linesimba lya Jesu Kristo. Amen.

| ﬁ NDILAMBELI ULAYUIKE g 365 KUGUNDUJANA IBHAYIBHILI
Jimbo 91:16 == - I1ZHUBA 312
Luka 21:20-38; Jimbo 116-118

BUCHENJELI SAKAL

1 SAMUWELI 18:14 (NAMBYA)
Akale Davida wakazwubhata mubuchenjeli munzila jije jose; akale iShe bakabeli
naye.

Buchenjeli mulawu. Jemusi unotikutayija isu: kana umwe esina buchenjeli, kumbila
kuna Mwali, lye unopa mukuwanda pesina kupota chibi, akale uchapiwa. Bupenyu
bwa Davidi bwakabakama nokuda kwobuchenjeli yobu buleshambijika—sakal.
Wakata inshalujo imbodo nokuti Mwali bakabeli naye.

MNawi ungakubuka mubuchenjeli akale ukwende mukubhudilila kwechokomende,
Lukwalo lunotitondeja kuti Jesu Kristo buchenjeli nesimba lya Mwali. Kuzwalwa
bupya kunocleba Kristo, chibimbo cholukujo, unogala munawi—zwuleba kuti
buchenjeli bumo munawi, bunowanda pawunotola nshaji muwi lya Mwali.
Joshuwa wakabujwa kuti eyeyesese mu Whi zhuba nobusiku, akale kumapejelejo,
wakabhudilila akale akaba bobushe bubhodo, Yobo “bushe bubhodo” buchenjeli
bunowi sakal bwakaboneka mubupenyu bwa Davidi, muchenjeli bunozwala
nshandulo.

Ita iWhi Ilya Mwali libemagalilo awo akale shaka buchenjeli nomwaza.
Pawunodalo, uchakwenda  mubuchena. munzila akale nokubhudilila

kuloshambijika.
ﬁ MUNAMATO WANASI

Tate, pandinolya | Whi Lyenu, ndimuba Samwl. Ndimunyamuka kuva
mubuchenjeli bumwe ndinda munobumwe, mu Zina linesimba lya Jesu. Amen.

. INDEBAMBELI YOKULEBA

Imhuli yangu nami atitobalilwa mukati mwozututa. Tinokwenda mubuchenjeli
munazwose zwatinota; nozwo, atitokonelwa. Kubhudilila kubhodo ndikwedu.

‘ @ NDILAMBEL! ULAYUIKE + 365 KUGUNDUJANA IBHAYIBHILI
Joshuwa 1:8 = -|ZHUBA 313
Ezekiyeli 14-15; BaHebhelu 10

CHIMO CHOKULEMEKA

MATEU 13:58 (NAMBYA)
Akale ajakata mishingo mikulwana minji kwakaleko nokuda kwokuso dimbwa
kwabo.

Mwali bawaja kushingisa yecho chingati achijilokosha kupejisa zwunu zwukulwana.
Mumakwalo wose, yabo bakashalwa ba Mwali abajakabetubula kungwina pakale
mumesho abanhu, koga bakaba kanyamula chipiwo chiloshambijika.

Chizibilila chinozuna banhu mesho kubukulwana. Yopo yabo bokunsha wakabebhuda
Jesu bakombona, bakakonwa kubona chimo chiloshambijika. Bakoninipisa “kumwana
wombezhi” akale mukudalo, bakakonwa kulemekeja chipiwo chakabeli pezhulu
pobupenyu Bubwe. Kojoba isimba lyakabelipo, kukonwa kwabo kulemekeja
zwakamisa yozwo zwabakabekwelela kuwana,

Kulemekeja iki yomumpepo, kunokumisa kuti ukwanise kuwana yozo Mwali
zwakabiga munabamwe. Yopo pawunoziba akale nokulemeka chipiwo pabanhu—kasa
kasa yabo Mwali bakabiga pezhulu papo—unozwubamba namakombolelo.
Kusolemekeja, kunelimwe bhazu, kungavala mikoba yope kuzwuminya nokunamata
akutotubula kuzhula.

Layika kuziba chipiwo mukukambija akale ushandule mukuzwuninipisa akale
nokulemeka. Umwe nshaji, chinozhula chigaba chinotobela atoba isimba linji, asi
chimo mukulemekeja.

& MUNAMATO WANASI

Tate, ndipeni umpepo ulozwuninipisa akale unolayijika, Ndibhancheni kuziba akale
nokulemekeja yabo bamwakabiga mubupenyu bwangu.

- INDEBAMBELI YOKULEBA

Ndinokwenda mubuchenjeli akale nokuziba. MNdinobona chipiwo akale
nokuchilemekeja. Pandinokweja kulemekeja, bupenyu bwangu bunondila mbell
akale mikoba inozhulika.

Iﬁ NDILAMBELI ULAYUIKE g 365 KUGUNDUJANA IBHAYIBHILI
1 Timoti 5:17 = -IZHUBA 314
Ezekiyeli 16-17; BaHebhelu 11

BALINGILILI MUKANI!

EZEKIYELI 22:30 (NAMBYA)
Akale, ndimupota unhulume mukati mwabo, bachapanga idabilijo akale besikoma
pechlbanga mbell kwangu betlle nylka, kutl ndislylpalaje: asl apana wandawana.

Mu Kristo usinonamata unofanana nenyika isina dabilijo. Inyika jangweno jinodila
ndalama jinji munzila jokutabilila kundeke, madroni, namabhomba. Pesina
kutabilila yoko, umbengi unowana pokungwinila isakalambijwa, kumapejelejo
kupalala akale nokushupeka.

Ndikokushomeja kwa Mwali mulukwalo Iwedu lokuzhula. Abajakada kubuza
kutongwa pezhulu pe lzirayeli, asi apana wakama pechibanga. Banhulume
bananga sa Mozesi na Abhulahamu bakawisisa isimba lyokumilila; kupindila
muminamato, Mwali bakatondeja ishe akale akamisa kutongwa.

Munamato unopinda bulongwa; unshinge womumpepo. Unozwala lukuta
Iwedabilijo pezhulu pe jinyika, misha, jimhuli, akale nabanhu. Patinonamata, isimba
lyamadimoni linomiswa akale kubambwa kuloshambijika kunobuzwa. Kuwilijila
mumpepo  kunoshambaja bupenyu akale nendawo kungozi, asi kulamba
ulimumunamato kunochengeta idabilijo.

Mwali bachinoshoba balingilili, yabo bachanyamuka betola nshingo mumpepo.

& MUNAMATO WANASI

Tate, ndimbajikeni nechiplwo chokusonyetutuka mukumililila, mu Zina linesimba
lya Jesu.

§¥ INDEBAMBELI YOKULEBA

Ndinonyamuka somililili muluji wangu. Miduli ilozwungulukila inyika yangu,
unsha, imhuli, akale nelyamangwana Iyangu zwulotabililwa pandinoma
pechibanga. Kuzunda kunowanlika pandinozunda mumunamato.

@ NDILAMBELI ULAYUIKE g 365 KUGUNDUJANA IBHAYIBHILI
Matangilo 18:23-25 = - IZHUBA 315
Ezekiyeli 18-19; BaHebhelu 12

KALONGA KAMAKOMBOLELO

2 Matezl 3:17 (NAMBYA)
“Koga IShe bakati: ‘Amutobone bhepo, kana kubone vula; koga kalonga yakaya
kachazhajwa nevula, kutila kutl Imwl, nengombe Jenu, nemhuka jenu munwe.”

Matezi oku Izirayeli, Juda, akale ne Edom bakakwenda bepinda mushango kolwana
ne Mowabi, asi mushule mwamazhuba mashanu notubili, bakapelelwa nevula
yamasoja nolubono. Mukupelelwa, bakenda kundebambeli, Elisha.

Elisha wakaleba iwhi kuva kuna She: apatobelina ibhepo kana ivula, koga tulonga
tuchazhajwa newula. Muchimuka, chichenamiso, ivula vakazhalisa mukalonga,
yakabuza bupenyu yopo pakabakakoma.

Yecho chakabeboneka sakalonga kolufu kakaba kamwe kakabuza. Jehoshafati
wakawisisa kuti kana Mwali balebeleka kupindila mundanda Wabo, kubuza
kamumpepo kunozhulwa. Wakabimba kunu unopa kupinda inzila jenyama.

Masi, kupindila muna Kristo, tinonamata ive Mwali unopa zwose zwatinoda
kupindila mubushe Bubwe mulukujo. Bugalo bubo bulokoma bunoba bugalo
buzhele kana kudimbwa kwamusilijwa.

& MUNAMATO WANASI

Tate, shandulani wose mwaka ulokoma mubupenyu bwangu ube nemichelo. Itanl
kupiwa komumpepo kundiwane akale kubhise kushayiwa kuva mubupenyu
bwangu, mu Zina lya Jesu. Amen.

- INDEBAMBELI YOKULEBA

Ndimupamijwa mumabazu wose. Ndinckwenda mushe nomukuwanda. Bupenyu
bwangu bwazhajwa, akale ndilimakombolelo kunabamwe, mu Zina linesimba lya
Jesu,

ﬁ NDILAMBELI ULAYUIKE g 365 KUGUNDUJANA IBHAYIBHILI
Jimbo 37:25 == - IZHUBA 316
Ezekiyeli 20-21; BaHebhelu 13

ZWUTUKO ZWUTOBELEJA NSHAJI
JOSHUWA 6:26 (NAMBYA)

“Uchawala bwalo yopo kujinde lilye, akale mwananhulumyana uwe untukutuku
uchamisa magedi alyo.

Umbengi unoshinga kupindila nonshaji-zwutuke  zukulwana zwunoboneka
nonshaji ulokosha mubupenyu bonhu. Yozwu atoba zwutikano chete, asi
zwunozyunguluka zwunomuswa nonshaji ulokoshalwa.

Bhayibhili lilokwala kuti chini Joshuwa wakaleba chituko kunayoyo uchabaka
Jeriko. Induji japinda, Hiyeli wakatalo munshaji wa Ahabhu, akale yelo iwhi
lyakazhajikijwa. Wakawala buwalo pezhulu pokulipa nomwana uwe wotanga akale
akabiga magedi pendipo yomwana wokujiba—bufakazi kuti mawhi alonyamula
bulemu bomumpepo nshaji wose.

MNokudalo, Mwali bakulwana kupinda chituko. Banesimba lyokupwachula nshaji
wose—kumiswa akale nokupwachula isilingi yomumpepo neyinoboneka pezhulu
pobupenyu bubo.

Masi, yose inzila imbi, kose kushupeka kokumbajikwa, akale kose kujilwa
kwapwachulwa. Awuchinobwilulula kuzwunguluswa kwakapinda kana kuyabujwa
nozwo bamwe zwakabayabulisa mbeli kuko,

W MUNAMATO WANASI

Tate, ndinomuboka kuti Kristo wakandichija kuva chituko chomulawu. Muna IYe,
ndimbewu ya Abhulahama akale ndilingali wobushe mayilana nechibimbiso.
Ndinokwenda mumakombelelo Enu, mu Zina lya Jesu. Amen.

§¥ INDEBAMBELI YOKULEBA

Nasi unshaji wangu wokungwinilwa kuloshambijika. Yose nzila imbi nokumiswa
kwapalajwa, akale ndinoleba kuzwutonga, kubwilizwa, akale nokuzunda
muzwugaba zwose zwobupenyu bwangu. Amen.

NDILAMBEL! ULAYUIKE 365 KUGUNDUJANA IBHAYIBHILI
BaGalatiya 3:13-14 *= -~ |ZHUBA 317
Ezekiyeli 22-23; Jemusi 1

KUTANGA BUPYA!

2 BaKorinte 5:18 (NAMBYA)
Akale zwunu zwose ngizwa Mwali, wakashanganisa isu kunayiye na Jesu
Kristo, akale wakatipa unshingo wokushanganisa.

Denga linoshanta pezhulu pokushanduka kwonchinyi umwempela kupinda
banhu makumi mashanu namakumi mana anabushanu notuna basidi
kushanduka. Mwali bakatipa mishingo yokubwilizana. Chido chabo
ndichokuti pesibe nowuno palala akale kuti bwose bezhe kuluzibo Iwa
Mwali. Banechido chokukobela iNdebo iMbuya akale nokuswikilila yabo
balokukongela.

Iba wakamilila kulebelekela Mwali. Inyika ayingadimbwe kana isawa, akale
abangawe pesina umbhawunuli. Ndiwi untumwa Mwali wabatuma,
uloshalwa akale ulosimiswa kuswikilila basijilo chijwa.

& MUNAMATO WANASI

Tate, kutanga ngweno iwhi Iyokubwiliza lipopondomo wangu.
Ndinokambija akale nechibindi kulayija kubwilizwa kunabo balolashika
munyika, mu Zina linesimba lya Jesu. Amen.

. INDEBAMBELI YOKULEBA
Ndimilili akale ndinchengeti we Ndebo iMbuya ya Mwali. Ndinobuza iWhi

Lilye lilalame munyika, ndibhata myoyo noludo Iwa Kristo akale nesimba
lyechipiwo chiche, mu Zina lya Jesu, Amen.

NDILAMBELI ULAYUIKE g 365 KUGUNDUJANA IBHAYIBHILI

BUGALO BUMUBAKWA

Mishingo 20:32 (NAMBYA)

“Akale ngweno, banakwayina, ndinomulebelela kuna Mwali, akale
nokuwhi lye chipiwo Chiche, chinotubula kubaka akale nokukupa bushe
mukati mwabo balocheneswa.”

1
N

Ibala “baka” linotilayija kuti i Whi Iya Mwali chisingiso chokubakisa
mubupenyu bomwana wa Mwali. Kukubuka kuko muna Kristo kulomililwa
neWhi lyawunotambula nshaji wose, kuyeyesesa mumayilo, akale
nokulishinga. Kusoguta muWhi kunotungamila kupambanisa kukubuka
akale kumisa isimba lilyo Iyokukwenda ulizhele mubushe bubo
buloshambijika.

Sombaki inonyamula muduli chitina nechitina, bupenyu bubo bomumpepo
bunokwelela kuziba kuti bunobakwa mazhuba wose kupindila mu Whi lya
Mwali. Wose makwalo awunobhata anosimisa, misa, akale anokunyamula.
Kupindila nenzila yeyi, unokubuka kubankulwana akale unoma ukasima
muzwubimbiso zwa Mwali. IWhi lya Mwali mwenya uwo; linokusimisa
ungwine akale kuboneke zwose zwuzo muna Kristo

& MUNAMATO WANASI

Tate, ndibhancheni kulamba ndikabhatilla mubupenyu bompepo,
ndisinolengwala mukuzwupila kulayijwanokuzeya pezhulu pe Whi lya
Mwali. Itani kuti moto upo pe alitali yangu ulambe ututuma.

- INDEBAMBELI YOKULEBA

Ndilobakwa ndikasima akale ndiloma ne Whi lya Mwali, ndikwenda
mukuzunda mubushe bwangu, kusimiswa, akale nechinangwa
chiloshambijika chisinomiswa.

Iﬁ NDILAMBELI ULAYUIKE g 365 KUGUNDUJANA IBHAYIBHILI
Jermusi 1;22-25 — - IZHUBA 319
Luka 22:1-30; Jimbo 119:1-88

MAKOMBOLELO ANOCHENAMISA!

2 BaKorinte 9:8 (NAMBYA)
Akale Mwali banotubula kuta chipiwo chose (jose ishe akale
namakomboleloenyika) zwuzhe kunawi mubuniji.

Panabanhu Mwali basidi kulasha, banhu bokuti apana chabanota kana besipo.
Insiswa ilele mukupa. Unhu ulosupuka unobhudilila akale inyika yabo inokubuka,
koga banominyaba banoswaba musimba akale nokushinga. Kupa mulawu
uloshambijika wokukubuka. Kunomusa chipiwo cha Mwali, ishe akale
namakombolelo pezhulu pobupenyu bubo.

Linga Tabita (Dokasi), unhukaji wakabezibikana neshe akale nokupa. Pakalwala
akafa, Mwali abajakonsiya. Kupindila mumunamato wompositoli  Pita,
wakamuswa kubafi. Kwakaba kulelu kuna Mwali kumusa umpi kupinda kubiga
umwe. Yozwu zwunotondeja kuti bupenyu bompi bulokesha chini mbeli kwa
Mwali.

Kana uda makombolelo anochenamisa, zwupile mukupa. Mwali abatokuchengeta
chete asi bachata chipiwo chisungililwe muzugaba zwose zwobupenyu bubo.
Somwana wa Mwali, uloshobwa kulalama mukuwana, ube nozwunokwana kuti
ukombolele bamwe.

& MUNAMATO WANASI

Tate, ndibhancheni ndikwende muchipiwo chokupa kutila kuti ndikwende
mumukwana muzwugaba zwose zwobupenyu bwangu,

§¥ INDEBAMBELI YOKULEBA

Kupindila mukupa kwangu, chipiwo chinonangiswa kunami. Ndinokwenda
mushe, mukulemekekejwa akale nobunhu. Banhu balibo, myenya, akale
nobushe zwunobambana muchinangwa cha Mwali nobupenyu bwangu.

9 NDILAMBELI ULAYUIKE g 365 KUGUNDUJANA IBHAYIBHILI
Jemusi 4:6 = - IZHUBA 320

KUPESANA NAMASAYISAYT EVULA

Jemusi 4:6 (NAMBYA)
Asl Unopa chipiwo chinjl. Nozwo Wakatl, Mwall banclamba banozwupa, asl
banopa chipiwo kunabo banozwuninipisa.

Mwali unozwuta kupakula chipiwo kubana Babe, koga yechi chipiwo achitopiwa
muchipimo chinokwelana. Lukwalo Junotibuja kuti chipiwo chinokobelwa
zwulosiyana, chita kuti mu Kristo umwe nomwe esiyane mukuta akale
namashingilo. INdebo iMbuya kuti umwe unotubula kupamija chipiwo.

Chimwempela chilokosha mukupamija chipiwe kuzwuninipisa. Kuzwukuja
kunovwandula kulambwa na Mwali. |bala “kuzukuja" linova muchi Giriki
antitassomai, lileba “kuzulwisa woga." Linopenta mupikicha wesoja likwenda
likatukula lisiyana nabamwe bwose, zwuta kuti masoja wose eme elwisane naye.

Munzila inofanana, kana unhu ekwenda mukuzwukuja, banozwumisa belwisana na
Mwali. 1She banolamba akale banovalila chose chinozwalwa kuva mukuzukuja.
Kuzwukuja kunanga kupikisana namapopopo evula: kubhudilila kunotanga
kushupa akale inshandule jinovalwa. Asl kKuzwuninipisa kushoba lubhancho
luloshambijika, kunyamula unhu enda muchipiwe chikulwana akale neshe.

& MUNAMATO WANASI

Tate, ndipenl mpepo wokuzwuninipisa akale unolayljlka, mu Zina linesimba lya
Jesu.

- INDEBAMBELI YOKULEBA

Ndinokwenda mukuzwuninipisa akale ndinotambula chipiwo chinji. Chose
chinolambija chapalajwa, akale ndinonda mbeli mubulelu buloshambijika. Ishe ja
Mwali ndinclebeleka bupenyu bwangu, mu Zina lya Jesu. Amen,

NDILAMBEL! ULAYUIKE | 365 KUGUNDUJANA IBHAYIBHILI
Zwichimbe 3:34; == - IZHUBA 321
1 Pita 5:5-6 Ezekiyeli 30-32; Jemusi 4

KULEBELEKA ULEBELEKELA MWALI

1 PITA 4:11 (NAMBYA)
“Kana unhu elebeleka, ngelebeleke elebelekela Mwali”

Ndebambeli Samiyele chakabeli chilongo chisinowanika; iShe bakabeli naye
akale abajakavumila mawhi awe kuti ewile pasi. Mawhi awe
akabakanyamula unsindo uloshambijika—ajakabebuya esina chinu. Munzila
inofanana, bana ba Mwali balokosha. Uloshobwa kulebeleka nemvumo,
mukabambwa nechido cha Mwali.

Kolo munyika yeno, bamwe banoshobwa kwayi balebeleki basijilozwalwa
na Mwali. Ahitopeli wakabeli umwe butali bubwe bwakabetolwa sofana
Mwali bomene balebeleka. Kana simba yelyo lilalama munhilima, kungaba
chini kunawi wakazwalwa na Mwali?

Makwalo anobhuza, “ndiyani yoyo unolebeleka kova zwutikana yopo Mwali
besazwulayila?" isimba lyechokomende mukulebeleka linova kuna Mwali.
Mawhi awo umpepo akale bupenyu. Satezi betonga mubupenyu, mawhi
awo ajiliwo asinazwunu, nokuti yopo iwhi lya tezi palili, panesimba.
Kuva nasi, lebeleks ukamuka mukushambijika soyo ulomilila Mwali.

& MUNAMATO WANASI

Tate, iWhi Lyenu linoleba ndichalayila chinu akale chichatikana. Nemvumo
yoMbepo Nchena, lyose iwhi lyandinolebeleka lichazhajikijwa, mu Zina
linesimba lya Jesu.

- INDEBAMBELI YOKULEBA

Lyose iwhi lyandinolebeleka lichama. Zwulebo zwangu zwunoboneka
nokukambija, kubamba lyamangwana nechinangwa cha Mwali.

Elrl;l NDILAMBEL! ULAYUIKE | 365 KUGUNDUJANA IBHAYIBHILI
Zwifwikujo 3:37 == - |ZHUBA 322

BUTITIKA BUVWALIVWALI

JOHANE 6:12 (NAMBYA)
Butltlka buvwallvwall yobo bwasala, kutlla kutl kusibe chinolashika.

Jesu wakabonesa umwe mulawu unesimba wabashingi kupindila nokuta Kukwe.
Ajakalasha bushe, kungaba penyika kana mumpepo. Pakapeja kupakulila chiyobo
wakalayila balayijwa Babe kutl kuti bebutitike zwasala, etondeja kuti kuwanda
atoba nzila yokuti ulashe asi lushobwo kukechengeta.

Yopo nhukaji woku kenani wakabepota lubhancho, Jesu wakalamba, eti unshingo
Uwe wakabeli woku lzirayeli. Koga kupindila mukudimbwa kukwe
nokuzwuninipisa, wakawana zwakababoneka "sobuvwalivwall” akale wakatambula
chichenamiso. Yozwu zwunotondeja kuti yecho chinoboneka chili chitukutuku
kana achijilokosha chinganyamula isimba liloshambijika,

Jesu wakatondejela zwose kupima akale nobuchenjeli; wakakoshesa bwose
buvwalivwali. Munzila inofanana, yecho chawunolingila pasi mubupenyu chingaba
chilongo chonshingo nkulwana kana chabhatwa zwubhodo.

Mu bhizimusi, butebuiji, akale nobupenyu mazhuba wose, siva kuzanisa. Butitika
buvwalivwali akale ubushingise. Mwali banopamija yozwo zwachengetwa akale
zwashingwa zwubhodo.

& MUNAMATO WANASI

Tate, wose mpepo unobuza kulasha mubupenyu bwangu, unyukulwe kuva munjl
akale upalajwe kumbewu, mu Zina linesimba lya Jesu.

- INDEBAMBELI YOKULEBA

Mubushoma shoma, ndimuba nzwali wemichelo pandinochengeta mukuchenjela
zwose Mwali zwakabiga panami, mu Zina lya Jesu. Amen.

@ NDILAMBELI ULAYUIKE g 365 KUGUNDUJANA IBHAYIBHILI

BWACHINA, GUMINYAN

KULABUKA KOMUMPEPO!

JOHANE 6:21 [NAMBYA)
“Koga bakontambula nechido mubwate: akale mukukambija bwato

bwakabaswika kunyika kwabakebenda.”

Yopo Jesu pakabengwina mubwato, zwuchenamiso zwakabetobela. Tinoyeya kuti
Pita wakakomelwa busiku bwose pesina zwabhuda, koga pokuswika kwa Jesu, iye
nabakwayina babe bakabhate ihobe jinji kasa. Mundima yeyi, mushule mokulyisa
chiyobo, Jesu wakakwenda pezhulu pevula etobela balayijwa Babe, bakabatanga
Iwendo betaluka gungwa mubwata,

Nonshaji bontambula mubwato, bhayibhili linokwala chichenamiso chinesimba:
bwato pakalepo bwakasika kunyika. Yozwu zwunotondeja kuti kana Jesu angwina
muchimo, kujilwa kunopwanywa akale kubhudilila kunockambija. Bupo bubwe
bunobuza kuwana, kupamila, akale nokulabuka komumpepo.

Jesu angabeyipo mubupenyu bomwe akale yobo bupenyu bulambe bulimile. Tola
mwenya wechipiwo Mwali chata chibeyipo kunawi. Jesu umo mubwato bubo—
lingilila!

& MUNAMATO WANASI

Tate, atoba mukusima kana musimba, asl bo Mpepo Wenu. Pandinonamata nasl,
tani kulabuka komumpepo kundiwane, mu Zina lya Jesu.

- INDEBAMBELI YOKULEBA

Ndinolayila nokuleba kulabuka komumpepo pezhulu pobupenyu bwangu. Kwose
kulamba kukubhudilila kwangu kwapalajwa, akale wose umpepo wokujilwa
wajimwa, mu Zina lya Jesu, Amen.

| @ NDILAMBELI ULAYUIKE B 365 KUGUNDUJANA IBHAYIBHILI

INZILA YOKUTIZHA

JOHANE 6:49 (NAMBYA)
Matate benu bakalye manna mugula, akale bakafa.

Jesu wakalebeleka insiswa yakabhaya unhu wenyama koga wakatondeja
bupenyu kunabo bomumpepo. Imana mugula vyakalela | |zirayeli
mubushoma, koga ayijakazunda lifu. Yakabetondeka kuna Kristo, chinkwa
chechokomende kuva kudenga.

Muna Kristo, tilopiwa zwunji kupinda zwatinowana; tilopiwa kuchengetwa.
Jesu wakaleba, "yoyo unolya nyama yangu akanwa nelopa lyangu,
unabupenyu businopela” {(Johane 6:54). Kupindila mukulya chilyo,
tinolalama bupenyu Bubwe, bunhu Bubwe, akale nokuzunda Kukwe.

Itebuli lya She chichenamiso chokutizhila. Makwalo anoleba Mwali
balobimbika akale bachata inzila yokutizha nayo. Chilyo imwenzila
iloshambijika. Pawunotola, umubhuda mukumiswa ungwina
mukuchengetwa, utizha kupalajwa, kulwala akale nolufu lusilonanzelelwa.
Zwakabhata yabo mbeli kuko azwutokuzunda. Muna Kristo, kutobelela
kwadumulwa akale luji lupya lwabumbwa.

& MUNAMATO WANASI

Tate, kupindila musimba lyombili akale nelopa lya Jesu, itani indawu jose
jilofa mubupenyu bwangu jiwane isimba lyokumuka, mu Zina lya Jesu.
Amen.

. INDEBAMBELI YOKULEBA
Ndinolayila nokuleba ndinokwenda mukutizha kuloshambijika akale

nokuchengetwa. Ndinobhudilila muzugaba zwose. Zwakamisa bamwe
azwutondimisa. Muna Kristo, ndinozunda!

‘ @ NDILAMBEL! ULAYUIKE + 365 KUGUNDUJANA IBHAYIBHILI

KUSWIKILA KUMAPEJELEJO

Johane 6:68 (NAMBYA)
IShe, ndikunani kwatichenda? Munamawhi obupenyu businopela.

Yopo Jesu elayija nobube Bubwe elichinkwa chobupenyu, malayijwa babe
banji bakati, “yechi chilayijo chikukutu. Ndiyani angachitambula?”
nozwakalezo banji bakashanduka akale abajabe chinontobela iYe. Munshaji
yoyo, Pita wakamilika akale akati, “iShe, tingenda kunani? Munamawhi
munabupenyu businopela.”

Pita wakachengeta iwhi. Usinota sa Judasi, wakabeli nomwoyo wobusosi
akale wakontengesa, Pita wakaba nonshaji wobunyolonyolo akale
wakalamba Jesu, asi mwoyo uwe wakalamba elimuchokomende—wakagala
munzila. Yolu lushobwo kunawi nasi: zwupile kutobela Jesu Kristo kuswika
kumapejelejo. Usivumile chido chenyika chibe nemiji mukati mumo. Munaki
bwayo abutogala, asi bupenyu bunowanika muna Kristo abutopela.

& MUNAMATO WANASI
Tate, ndibhancheni kutabilila mwoyo wangu nobhatilila, kuti kumapejelejo
ndicha Muwa muleba, “watazwubuya, unshingi umbodo nokubimbika.”

. INDEBAMBELI YOKULEBA

Apachina kubwilila mushule. Ndangwina munzila yokutobela Jesu Kristo.
Anditolinga kuchimwinsi kana kululyo; bulingilili bwangu bulosungililwa
pana She.

NDILAMBELI ULAYUIKE B 365 KUGUNDUJANA IBHAYIBHILI

YEYI NDIYONZILA; KWENDA MUNA IYO

Johane 10:27 (NAMBYA)
Imwizi jJangu jinowa iwhi lyangu, akale ndinojiziba, akale jinonditobela.

Jesu wakati, “Imwizi jangu jinowa iwhi Lyangu,” zwunotondeja ichokomende
chilojikama: mawhi manji amulebeleka, asi atobayiwo wose okutobeleja.
Imwizi, nokubumbwa kwayo, incziba akale inoshingisa iwhi lyoyembeli
pezhulu kwelyomwezi.

Muluwa Iwe Edeni, Eva wakawilila kuna satani pechigaba cha Mwali, akale
zwakasenga kukupalala. Nasi, mumakole yopo mafoni, bakwayina, tv, akale
nejingimbo zwubobumba magalilo akale namatilo, umbuzo unolamba ulipo:
umuwilila iwhi lyani?

Umbengi unowaja kuzwulashisa ebe sengilozi yechimunhiko. lwhi lilye
lingawikana lishoba, kolo makwalo. Dyabhulosi wakaleba makwalo
pakabekweja Jesu, koga Jesu wakaziba kuchengejwa nokuti wakabeli akale
ichokomende.

Zwawunowilila zwuchabumba inzila iyo, zwutonge inshalujo jijo, akale
zwubone lyamangwana lilyo.

& MUNAMATO WANASI

IShe, ndipeni mwoyo unoda, nowuno wilila kutobela inzila Jenu. Itani iIWhi
Lyenu ligale nesimba munani, mu Zina lya Jesu, Amen.

§¥ INDEBAMBELI YOKULEBA

Ndinoleba kuti inzebe jangu jilogajikwa kuwhi lya Mwali. Lyose iwhi lisililo
pezhulu pobupenyu bwangu lyawilijiswa. Ndinokwenda mukuzibisisa
komumpepo.  Ndinotungamilwa nechokomende akale anditofa
ndachengejwa.

MUVULO, GUMINYANA 23

KUVUNA KONSHAJI WOKUMAPEJELEJO

Mateu 9:37 (NAMBYA)
Nozwo wakati iYe kubalayijwa Babe, lgoloka ichokomende linji, asi
bashingi bashoma.

Unshaji wose Jesu panobona pelinechido, wakabesusumwa neshe. Chose
chisusuma mwaoyo wa Mwali chisusuma Jesu zwakale. Ndizo wakabepolesa
banolwala kolo ne sabata, wakabelayija chiyobo, akale epa kulya
bananenzhala.

Mundima vyeyi, Jesu wakabesusumwa nechiyobo chakabakahushubala,
bekanyala akale bekapalajana semwizi jisina njembeli. Walayila balayijwa
Babe benamate kuuna Tate begoloka kutuma bashingi banji mugoloka
lyabo.

Ma Kristo manji bachinomilila unshaji uliwo wokuwana mipepo, koga Jesu
wakaleba kuti igoloka Iyakayiva. Panakulabuka munshaji yoyu. Nda
mumigwagwa, lukuta, akale munzila jose jomumasayisayi ubashobe
bengwine, kuti ingumba ya Mwali izhale. Leba iNdebo iMbuya
kuchibumbwa chose usinojilwa.

& MUNAMATO WANASI

IShe, zhulani mesho edu tibone igoloka mbeli kwedu, Tizhajeni nechibindi
kubhawunula iWhi lyenu akale mutume bashingi banji muminda mwenu,
mu Zina linesimba lya Jesu. Amen.

- INDEBAMBELI YOKULEBA

Ndikashanu kehondo mumaboko a Mwali, ndikatumwa kushandula misha,
mizi nejinyika ku Ndebo iMbuya ya Jesu Kristo. Hallelujah!

‘ @ NDILAMBEL! ULAYUIKE + 365 KUGUNDUJANA IBHAYIBHILI

BWABILI, GUMINYANA 24

CHIMILO CHOMUNAMATO

Juda 1:9 (NAMBYA)
Koga Mikayeli ingilozi ihulwana, yopo pakalwisana na dyabhulosi
wakatenkani mayilana nombili wa Mozesi...

Bupenyu abutogala bukupa yozo zwawunockwelela kuba; inozwala kunozo
zwawunovumila. Panakusochincha chincha kokulwisa kubhudilila akale
nelyamangwana. Kana umbengi wakalwisa nombili wa Mozesi, angada
zwunji chini kulambija chinangwa chomwana wa Mwali unolalama?

KwabaKolose 4:12, Pawulo wakalayija Epafurasi “nokushinga kasa”
mumunamato, Ibala muchi Giriki agdnizomai linoleba kushupeka, kulwisana,
kulwana. Munamato awutobachituta; kungwina mumpepo, kuma ukasima
nokunangatila akale nokusungwa.

Usikubuke mukugalika. Umpanduki unobembeleja seshumba imukonya,
epota wakalye. Nyamuka mumunamato. Lwila mhuli iyo, kulalama, inyika,
akale nelyamangwana. Kuzunda kunopangwa mubugalo bomunamato.

&/ MUNAMATO WANASI

Tate, pandinolwisa mumunamato, nyamukani kubhazu lyangu. Itani kuti
lyose isimba linolamba lyamangwana lyangu litukwe mu Zina linesimba
lya Jesu. Amen.

§¥ INDEBAMBELI YOKULEBA

Ndinoma ndikasima mubugalo bomunamato. Ndinotambula kusimiswa
kuti ndilwise akale nechipiwo kuti ndizunde. Kwose kulwiswa kobupenyu
bwangu, Iimhuli, akale nelyamangwana lyalashwa. MNdinokwenda
mukuzunda akale chinangwa changu chichazhajikijwa, mu Zina lya Jesu.

Amen.
¢ NDILAMBEL! ULAYUIKE + 365 KUGUNDUJANA IBHAYIBHILI

BWATATU, GUMINYANA 25

MWOYO USJILOPAMBUKANA

Jemusi 4:8 (NAMBYA)
Sondelani pelyo na Mwali, na iYe uchasondela pelyo namwi.

Nonshaji wechilwaji chokupejeleja, banji bakabamusilija mpepo kasa. Nshaji
mu Whi, kunamata, akale nokuzwuminya kulya kwakapamijwa, asi kanji
chakabesusuma atoba kutya Mwali, asi lufu.

Davidi wakanamata muna Jimbo 86:11, “ndipeni mwoyo usijilopambukana,
kuti nditye i Zina Iyenu.” Yozwu chakabeli chishubilo chokuda akale
nokunamata Mwali nomwoyo wose. Davidi wakawisisa kuti ludo lulolulama
lunotata kutya, akale chawunonyamula kasa mumwoyo uwo ndicho
chawunoda.

Lukwalo lunotikumbuluja kuti atijilopiwa umpepo wokutya, akale kana
mwoyo ukabhatilila muna Mwali, kutya kunopele simba. Mwali
abajakabwilila mushule kunasu; Banomilila kubimbika mukuvuma kwedu.
Sondela pelyo kuna IYe akale uchawana kuti Wakabegala elipelyo.
Kukwenda kuko na Mwali ngekusichinche, kusibe konshaji asi kube nemiji
muludo lwechokomende.

& MUNAMATO WANASI

Tate, itani ludo Iwangu kunaMwi lube luchena akale lusime. Ndigajikeni
mikulyijana namwi nshaji nonshaji mazhuba wose, nalini. Amen

- INDEBAMBELI YOKULEBA

Zwudo zwangu zwulonanga kuna Jesu Kristo. Ndinonda no mwoyo,
umpepo, indangalilo, akale nombili. Munshaji nopazhe ponshaji,
ndichalebeleka nokuma kwoludo Lulwe. Hallelujah!

| ﬁ NDILAMBEL! ULAYUIKE + 365 KUGUNDUJANABIBHAYIBHILI

ISIMBA LYOKUNYAMULWA

BaEfeso 3:8 (NAMBYA)

Kunami, untukutuku kubachena bwose batukutuku, ndicho chipiwo
chandilopiwa, kuti ndibhawunule mukati mwabenyika bushe bwa Kristo
businoshakika.

Ibhayibhili linobhudila pachena kuti kunyamulwa kunova kuna Mwali. 1Ye ega
unonyamula akale ebuza umwe pasi. Yozwu zwunotitondeja kuti Mwali ndibo
chibabalilo chinongwinisa, akale chipiwo Chabo isimba limomushule
mokunyamulwa kwe chokomende.

Mupositoli Pawulo wakabezwutola elintukutuku kubachena bwose, koga
chipiwo chakompambula. Isimba lilye mubutebuji lyakabonesa kusimiswa
kuloshambijika kupinda kungwiniswa kwenyika.

Kuna Mwali, inyaya iyo, kwawakazwalilwa kana wakazwalwa nani
azwutungamila lyamangwana lilyo. Chilokosha chipiwo Chabo pezhulu
pobupenyu bubo. Masi, ziba kuti yechi chipiwa isimba lilyo lyokunyamulwa.
Gala ukazwuninipisa akale ubhatilile, nokuti Mwali banonyamula vyabo
banobimba muna iBo.

@ MUNAMATO WANASI

Tate, Munyamuli wabanhu. Itani chipiwo chenu chindiwane akale
chindingwinise muzwugaba zwamwakandiponchela. Ndisimiseni ndikwende
mukuzwuninipisa  akale nokubhatisisa  pamunondibiga  pechimo
chokunyamulwa kuloshambijika, mu Zina linesimba lya Jesu,

§¥ INDEBAMBELI YOKULEBA

Ndinechipiwo akale ndinongwiniswa mukushambijika. Bugalo bwangu
bulobambilwa kunyamulwa kwangu. Ndinokwenda kuva mulukujo kunda
munalumwe, akale bupenyu bwangu bunobonesa kunyamulwa nshaji wose,
mu Zina linesimba lya Jesu.

@ NDILAMBELI ULAYUIKE 8 365 KUGUNDUJANA IBHAYIBHILI

LABA MAZHUBA AWO

Luka 10:42 (NAMBYA)
Asi chimwe chinu chinodikana: akale Maria wakashala ibhazu lililo, lisinotolwa
kuva kuna iye.

Mukuzhula lukwalo Iwedu lwanasi, chakabakakoshela Marita kushingila Jesu,
koga ununa uwe Mariya wakakoshisa kulya mu Whi kuma kumbo a Jesu Kristo.

Marita wakashingisa nshajii uwe muzwunu zwusina nshingo, koga Mariya
wakashingisa muzwunu zwomumpepo zwunonyamula kukosha kusinopela. Yeyi
chilayijo chinesimba kunasu: tinokwelela kulayijwa kulaba mazhuba edu. Ibala
Ibala namba ibala linoshinga nokulaba, lileba kuti tokwelela kuchengeta akale
tishingise nshaji wedu kupindila nobutali akale nokulonga.

Jesu wakabelayija Marita mulawu yoyu. Unshaji bushe bunoshupa bunokwelela
kukoshiswa akale bushingiswe mukuchenjela. Pawunotola nshaji mu Whi akale
nokulyijana no Mpepo uNchena, uchakutungamila inzila jijo, ekutondeje
zwokuta, zwunotiwa chini, akale nonshaji uliwo wokuzwuta.

& MUNAMATO WANASI
IShe, ndilayijeni kulaba mazhuba angu, kutila kuti ndishingise mwoyo wangu
mukuchenjela. Bigani nshaji wangu nenzila yechido Chenu.

. INDEBAMBELI YOKULEBA

Mazhuba angu anobambwa na She. Ndinotanga nozwusinopela kupinda
zwunopela. Unshaji wangu inamichelo, inambo jangu jinotungamilwa, akale
ndinokwenda muchide chilolulama cha Mwali.

MU GIBELO; GUMINYANA 28

USILALE

Mateu 13:25 (NAMBYA)
Koga yopo banhu belilele, umbengi wakezha akabyala buhwa mukati mwe
golosi, akale akabhuda akenda.

Umbengi unotola mwenya wobusiku kuti ebyale imbewu imbi. Unshaji
wobusiku ulomilila nshaji wokukanganwa kana kusoziba mumpepo, yopo
umbengi unopota kubuza kupalala mubupenyu bwabana ba Mwali.

Sabana ba Mwali, tichimunhiko chenyika, takashobwa komunhika mbeli
kwabamwe. Takabhiswa kuva mubushe bwe nhilima tinda mu Bushe
bwechimunhiko. Ini akale chimunhiko chingada kuta nenhilima?

Bhayibhili linoleba muna Johane 1:5, “ Chimunhiko chinopenya munhilima, akale
inhilima ayijachizunda." Koga bamwe ma Kristo bachinoshangana nokuzundwa,
kolo kupindila mumaloto kana mumibono yobusiku. Munshaji yoyo, malwaji,
kuyabula, ingozi, akale nokubuzwa pasi zwungabyalwa. Asi  yozwu
azwutokwelela kuba chokomende. Nyamuka nasi. Ngwina mumunamayo,
uzwuminye kulya, akale ne Whi. Lamba kulalama sowakazundwa. Unopinda
bakazunda; kwenda muchokomende yecho mazhuba wose.

& MUNAMATO WANASI

Tate bangu, ndibhancheni ndibonese chimo changu chechokomende muna
Kristo akale ndikwende muchimunhiko che Whi Lyenu bezhulu pamamililo
wose,

§¥ INDEBAMBELI YOKULEBA

Ndinolamba  kuzundwa. Ndinokwenda mukutonga, akale inhilima
ayitondizunda. Hallelujah!

INHIBA JOLUCHIJO

lzaya 12:3 (NAMBYA)
Nozwo nolushanto muchateke vula kuva munhiba yoluchijo.

Kufa nokumuka kwa Jesu Kristo kwakabuza chibhudu chokuchijwa
kulopelelela kunyika, kasa kasa kunabo banodimbwa muna IYe. Unshalo
wembalo yanasi inolebeleka mubunji inhiba, isili nhiba imwempela. Koga ma
Kristo manji anozwuvalila nokuteka munhiba imwempela inobuza bupenyu
bupya muna Kristo.

Zwose zwugaba mubupenyu bubo zwuncbhatwa nejinhiba jolukujo.
Mulukujo kunenhiba jokubhudilila, kulalama, kushanta, akale nezwumwe
zwose zwunodiwa, asi zwukokunawi kutenga munayijo.

Kushubila kwa Mwali ndikokuti tilalame mubuzhele. Sabana ba Mwali,
malalamilo edu anonda, epinda zwenyika pandinoteka kuva munhiba
jolukujo. Kweja kudimbwa kuko uteke kuva munhiba izhele ya Mwali
jilobigilwa iwi.

& MUNAMATO WANASI

Tate bangu, ndinomuboka nemishingo ilopejwa yoluchijo. Ndibhancheni
mazhuba wose kuteke vula kuva munhiba jose joluchijo jipo mu Zina lya
Jesu.

. INDEBAMBELI YOKULEBA
Ndinoleba chipiwo chibhudilile pandimuteka mujinhiba joluchijo. Wose

mwaka wokukoma wabhiswa, akale ndinozwala munshaji akale nopazhe
ponshaji. Amen.

ﬁ NDILAMBELI ULAYUIKE g 365 KUGUNDUJANA IBHAYIBHILI

LAYILA INYIKA

lzaya 1:2 (NAMBYA)
Wilila, imwi matenga, akale mupe nzebe, iwi nyika: nokuti iShe
balebeleka...

Gole yelino kuchabeline dilwe, asi alitobeli dilwe lyangu. Yechi chitondejelo
ichokomende kunawi mu Zina lya Jesu. Sabana ba Mwalitinesimba
lyokulayila inyika. Mozesi munshaji uwe wakalayila inyika kuti izhulike
iminye babengi babe: kora akale nabamwe banhu bwose bakabakabhatilila
kunayiye.

Bhayibhili linoleba nedenga akale nenyika somunchina unotola wokuti
unolebeleka nawo akale uwupe mulayilo munzila Mwali na Mozesi
zwabakata. Ndizo in'anga jinotola nseche patoba umwe akale jinoshingisa
kupa mulayilo unolwisana nobupenyu boyo.

Sezwo gole yeli limunda kopela, tinolayila inyika iyo izhele kasa akale
inoguta nokutiminya. Tichaguta nobupenyu businopela, akale wose
mushangano wolufu nshaji usanu wakwana wajimwa ulolingana nobupenyu
bwedu akale nabo bomumhuli jedu.

& MUNAMATO WANASI

Tate, ndinonamata kuti bupenyu bwangu akale nobo bwemhuli yangu
buchengetwe. Amen.

- INDEBAMBELI YOKULEBA

Denga nenyika, ndiwilileni: minyani babengi bose akale mufhe wose
makombolelo akavwichilwa elyamangwana lyangu mu Zina lya Kesu.

Iﬁ NDILAMBEL! ULAYUIKE + 365 KUGUNDUJANA IBHAYIBHILI

BWABILI, GUMIGULU 1

WOKUTANGA NOKUPEJELEJA

Zwakatondejelwa 1:8 (NAMBYA)
Ndimi wokutanga nokupejisila, matangilo akale namapejelejo banoleba
iShe, upo, akale wakabelipo, akale uchezha, Samasimba.

Kana bhayibhili lishoba Mwali kuti ndi Alpha na Omega, banji banoyeya kuti
Ndiye kutanga nokujiba, asi kunopinda yopo. Majuda anokwala kuva kululyi
benda kuchimwinsi, zwuleba kuti Ndi Omega na Alpha. Unotanga nokujiba
esanu ayamba. Musichename bhayibhili liti Jesu wakakahamilwa buwalo
bwenyika busanu bwabayipo. Banhu besanu bachinya, Wakababa umpilo
wabo.

Bupenyu bubo chiputu chilopelela. Mwali besanu bakubumba iwi,
Bakabapeja namakombolelo omumpepo nopenyama anonangana
nobupenyu bubo. Awutoshayiwa chose chinu chibhodo mu Zina lya Jesu.

@ MUNAMATO WANASI

IShe samasimba, wokutanga nokupejeleja, ndinomuboka. Bupenyu
bwangu bwazibikana akale bwamiswa muna Mwi. Ndisanu ndabayipo,
Mwakabapeja kale nezwangu. Ndinokwenda nasi nechibimbo,
ndilokombolelwa namakombolelo omumpepo nawopenyama muna Kristo
Jesu. Anditoshayiwa chose chinu chibhodo; ndinongwina muzhuba lyanasi
nolunyalalo, chinangwa, akale nokubimba kuchinangwa Chenu. Mu Zina
lya Jesu. Amen.

§¥ INDEBAMBELI YOKULEBA

Anditoshayiwa chinu chibhodo mubupenyu. Ndisumikijo inolalama,
inokwenda. Zwose zwandinoshubila zwumuzha kunami mu Zina lya Jesu.

@ NDILAMBEL! ULAYUIKE + 365 KUGUNDUJANA IBHAYIBHILI

KUZIBIKANA ZWAWULI

2 BaKorinte 5:17 (NAMBYA)
Nozwo kana nhu elimuna Kristo, chibumbwa chipya: zwunu zwantolo
zwakapinda; lingani, zwose zwunu zwunoba zwupya.

Kana ndikwendesa mota, umwe nshaji ndosobona mapolisa batukutuku
akale banamibili mitukutuku mungwagwa bekolola makwendelo ejimota
akale bepa zwokuta. Kojoba belibatukutukuy, ini chinobatisa kuti bemise
manhulume bakulwana banokwendesa magonyeti? Kuzibikana kwabo.
Balokutilwa nesimba lyobutongi bulosima akale bukulwana kupinda chimo
chabo. Ukabashupa, zwunotola ulindandu wokulwisana nenyika.

Umwana wa Mwali, wakazwalwa na Mwali. Kuzibikana kuko akale isimba
zwukokuseli kokuboneka kuko namesho. Layila izhuba lilyo nomweji;
zwuchazwala michelo yawunoshubila. Lebeleka kuchimo chicho akale
inshandulo ichezha mu Zina lya Jesu.

@ MUNAMATO WANASI

IShe, ndinomuboka kundita mwana Wenu akale nokundipa chitupa chipya
muna Kristo. Ndimukwenda nasi ndiziba kuti ndilomililwa ne nemvumo
akale nesimba Lyenu. Ndinolebeleka bupenyu, ishe, akale kuzunda
muzhuba lyangu, mundomo, akale namamililo, Chose chimo chilobambana
nechinangwa Chenu nezwangu. Anditotya, anditosusumwa, nokuti
ndiliwenu.

§¥ INDEBAMBELI YOKULEBA

Ndimwana wa Mwali, ndikazwalwa noMpepo uNchena. Busanana akale
nokubhudilila chibazu changu. Myenya imuzha kunami kuva mumabazu
wose mu Zina lya Jesu.

Ei NDILAMBELI ULAYUIKE B 365 KUGUNDUJANA IBHAYIBHILI

BWACHINA, GUMIGULU 3

UMBENGI WAKAZUNDWA

lzaya 14:16 (NAMBYA)
Yabo bachombona bachondinga nezhisho limwempela, akale bachoyeya,
beti, ndiye yoyu nhu wakata inyika ikwavule, wakateketisa jinyika;

Banhu banji, kushanganisa nama Kristo, banodimbwa kuti satani unachimo
chikulwana namabizho, asi azwumo mumakwalo. Chimo chakabumbwa
nabo bakakwala makwalo okukileshi. Sokuleba kwa lzaya, tichondinga
nezhisho limwempela, Zwunoleba kuti uchabakakondoloka, uchada kuvala
limwe zhisho. Uchachenama kuti isimba umuliwana kupi lyamupanga luzha
munyika.

Dyabhulosi atoba nkulwana; intukutuku kasa kunawi. Isinyamule simba
lilye; unogala pasi pamakumbo awo. Nozo ndilambeli ubhudila kasa.
Umbengi angakumise mu Zina lya Jesu.

% MUNAMATO WANASI

Ndinomuboka, iShe, nokuzunda kwandinanako muna Kristo Jesu. IWhi
Lyenu linoleba bwose butungamili namasimba akazundwa nonchinjikwa,
akale ndimile mukuzunda yoko. Ndinolamba kutya namanyepwa
anonyamula umbengi pezhulu pesimba Lyenu mubupenyu bwangu.
Ndinokwenda mumvumo, ndiziba kuti unkulwana yoyo umomunami
kupinda yoyo umomu nyika.

§¥ INDEBAMBELI YOKULEBA
Umbengi upo pasi pamakumbo angu, akale atotubula kumisa chose

chinezina lyangu panayicho. Ndinobhudilila, nokuti unkulwana Yoyo
umomunami kupinda yoyo umomunyika.

@ NDILAMBEL! ULAYUIKE + 365 KUGUNDUJANA IBHAYIBHILI
BaKolose 2:15 == - |ZHUBA 337
Hosiya 7-8; 2 Johane

www.goodnewsdailydevotional.com

67



BWASHANU, GUMINYANA 4

SHINGISA IMVUMO

Luka 10:19 (NAMBYA)

Linga, ndapa kunawi isimba lyokutoba pejinyoka akale notupami, akale
nopezhulu pesimba Iyose Iyombengi: akale apana chichakweja
kukukubaja.

Jesu wakati isimba lyose kudenga nopasi lyakapiwa iYe. Kova Eti, “lingani,
ndakupani isimba.." Lyose isimba Kristo lyananalo wakalipa kunami nawi:
isimba lyokubhudilila, kuzunda akale kuta zwuchenamiso. Umukwenda
nesimba lisinoboneka mukati mumo; shingisa mvumao iyo pezhulu pechimo
chose chobupenyu bubo.

Nasi izhuba lipya. Muka kuchokomende kuti isimba lyose lyakapiwa iwi na
Mwali, Shingisa isimba lilyo pemvumo pezhulu pezwimo akale
nechokomende uchabuya nesumikijo.

@ MUNAMATO WANASI

Tate, ndinolamba kulalama sowulozundwa ne chimo. Ndinotoboka
pezhulu pemishingo yompegi akale ndileba kuti apana chichandikubaja
imi. Chose chimilo chimulambija kubhudilila kwangu, ndinoleba kugajikana
, kupwanya akale nokubambika kuloshambijika pezhulu pazo ngweno.
Ndinomusilija isimba lyokubhudilila, akale nokukwenda muzwuchenamiso.
Ndinobiga isimba pezhulu pobusanana bwangu, ndalama akale nemhuli.
Chose chinopikisa chilobwata chizwupile kubu tungamili bwa Kristo.

. INDEBAMBELI YOKULEBA
Ndinonyamuka nechibindi, pesina kutya. Ndinokwenda mubutongi, kusili

kuzundwa. Ndinoleba kuti ndinosimiswa na Mwali mukuzunda akale
kupinda zwunu zwose.

INDEBO IMBUYA IMUKWENDA

2 BaKorinte 3:2 (NAMBYA)
Mulukwalo Iwedu lulokwalwa mumyoyo yedu, lunozibikana akale lulabwa
nonhu wose.

Ndinogala nditi, "Bhawunula iNdebo iMbuya, akale kana zwuta, shingisa
mawhi." Bamwe banochenama ini chimwe chatingashingise chisili mawhi?
Bhayibhili linoti tilukwale lulokwalwa lwa Jesu Kristo, zwuleba kuti
kulalama kuko imbhawunulo. Banhu banokwelela kubona malalamilo awo
akale bepe bupenyu bwabo kuna Kristo. Bupenyu bubo bunokwelela
kutondeja buzhele bwa Mwali. Bubhodo Bubwe akale nokunaka
zwunokwelela kubonekela kupindila munawi.

Pawumulaba yechi chipilo, umushandulwa kuba kuti Mwali ndiyani. Yeli
igole lilyo lyokutondeja kuti Mwali Bapenyu. Kupindila mumalalamilo awo,
banji bachezha kuluzibo lwa She bedu Jesu Kristo.

& MUNAMATO WANASI

IShe, ndishanduleni kuvila mukati kutila kuti bunhu bwangu bube
isumikijo inocboneka wva Kristo. Pandili nyolonyolo, ndisimiseni;
pandisinonangatila, ndibambeni noMpepo Wenu. Itani bupenyu bwangu
busilebeleke chete, asi bubhawunule iNdebo iMbuya kupindila
mukubimbika, ishe, akale nokuchena.

- INDEBAMBELI YOKULEBA

Ndilukwalo lulokwalwa akale lunokwenda. Banji bachezha muluzibo Iwa
Kristo kupindila munami. Chokomende bubhodo neshe zwuchanditobela
mazhuba angu wose okulalama.

Iﬁ NDILAMBELI ULAYUIKE g 365 KUGUNDUJANA IBHAYIBHILI
Mateu 5:16 = -I1ZHUBA 339
Luka 23:1-25; Jimbo 123-125

69

www.goodnewsdailydevotional.com



NSONDQ, GUMIGULU &

WABUJWA NANI

Matangilo 3:11 (NAMBYA)
Akale wakati, ndiyani wakubuja kuti ulichinkuna? Mwalya munti, yoyo
wandakakulayila kuti musilye?

Yopo Adamu na Eva pabakachinya, bhayibhili linotibuja kuti bakabwata
nokuti bakabeli “chinkuna.’ Yopo Mwali pabakezha, umbuzo Wabo wakabeli
ndelu: “ndiyani wakubuja kuti muchinkuna?”’ Abajakalamba chimo chokuti
bakabeli chinkuna. Bakajiyijikana kuti ndiyani wababuja kuti balichinkuna.
Bakabeli chinkuna nshaji wose asi satani wakabamusa kuchokomende
yecho.

Wose nhu unokukumbuluja nechono chicho kana kukonwa unoshingila
muhofisi ya satani. Ndiyani wakubuja kuti wachinya akale awutolekelelwa
na? Ndiyani wakubuja kuti awutozwuta? Wakalobelelwa na Kristo akale
ukamuka kubafi Naye. Apana chono kana bunyolonyolo buchabhatilila
kubupenyu bubo. Ulokombolelwa kasa kuti utukwe mu Zina lya Jesu.

& MUNAMATO WANASI

Ndinoboka iShe, nonshingo ulopelelela woponchinjikwa akale nokuzunda
kwandili muna Kristo Jesu. Ndinolamba lyose iwhi linobuza kusolwa,
kutya, ishoni, akale nokumiswa mubupenyu bwangu.

§¥ INDEBAMBELI YOKULEBA

Ndilokombolelwa kasa kuti nditukwe. Chipiwo cha Mwali bugalo bwangu
kuswika nalini, akale zwose nzila jangu jsmbwelela mubugalo bubhodo mu
Zina lya Jesu.

KUTUMWA KOZUNDA

Jimbo 82:6 (NAMBYA)
Ndakati, muba mwali; akale imwi mwose mubana Bonkulugulu.

Tezi Chalesi ajaloba tezi kuswikila amabe bakashayika. Unjaya unotana
chete mushule mokufa kwa tezi kana tezikaji. Kana bechili bapenyu, kojoba
ekalindila, apana panotonga. Ndizo kunabugalo bunanga Wales, yopo
unjaya panotondeja butongi bubwe nokuti bugalo bukokuzhe kobutonfi
bwa tezi kana tezikaji.

Mwali banoziba kuti nasubo tima “tezi” sokuleba kolukwalo, sezwo unjaya
atotonga zwuzhele yopo panogala tezi, tose atijalotubula kutondeja butongi
ku Denga. Nokudalo, takatumwa penvika kozunda nokutonga. Mwali
bakakutuma kushandula misha, fulumende, akale nejimhuli. Inyika jilomilila;
bhuda unotola!

& MUNAMATO WANASI

IShe, zhulani mesho angu ndiwisise nshingo wangu penyika. Bhisani kose
kumiswa, kutya, akale kukangayijika kubobhuluja isimba lyangu. Anditoba
ulozibilika; ndakatumwa Namwi kubuza inshanduko, kuchincha
makwendeselo, akale ndibonese Bushe Bwenu. Ndisimiseni kuzunda
chose chimo mbeli kwangu. Tani bupenyu bwangu bubuze nshanduko
mumhuli, munsha, akale nomuluji. Amen.

. INDEBAMBELI YOKULEBA

Ndakabumbilwa kutonga nyika. Ndilonyamula imvumo iloshambijika
kushandula zwunu mumhuli yangu, munsha wangu, akale muluji lwangu.
Ndinobhuda nasi somwempela watumwa na Mwali kozunda.

@ NDILAMBEL! ULAYUIKE + 365 KUGUNDUJANA IBHAYIBHILI

INYAYA IMBUYA

lzaya 53:1 (NAMBYA)
Ndiyani wakadimbwa inyaya yedu? Akale kunani luboko Iwa She
kwalunotondejwa?

Inyika ilozhala nenyaya jilosiyana siyana akale noluzibo. Ndinogala nditi
mazhubano namakale, kana isinolinga inyaya, awutoba noluzibo, akale kana
ukayeba inyaya, uchazibiswa zwusilizo. Masayisayi ngweno azhele kunyepa,
inyaya jamatongelo, akale jiloshandulilwa.

Kulila kwo ndebambeli kwakabeli kulelu: “ ndiyani uchadimbwa inyaya
yvedu? Mwali bamulebeleka nawi ngweno kuti  kubhudilila akale
nolunyalalo zwumuzha munzila ivo. Umbuzo atoba kuti kojoba kulingjimwe
nyaya; ngiwokuti ndiyvani wawuchadimbwa. Shala iwhi lya Mwali pezhulu
pawo wose. Dimbwa zwabamuleba, shinga nazo akale ichabuya nesumikijo.

&/ MUNAMATO WANASI

IShe, ndinodimbwa lyose iwhi linova mundomo Mwenu. Ndibancheni
zwose kuda nokuta zwamaleba. Ndinozunda wose masimba nemiyeyo
yose mu Zina lya Jesu.

§¥ INDEBAMBELI YOKULEBA
IWhi lya She intungamili wangu akale chitondejo. Anditopesa

chandananga mubupenyu bwangu. Chipanzi changu chawanika akale
chasomiswa mu Zina lya Jesu.

IHONDO YOMUNZELU

2 BaKorinte 10:5 (NAMBYA)

Posela pasi miyeyo, akale chose chinu chipopezhulu chinozwunyamula
chilwisana noluzibo lwa Mwali, akale nokuzwubuza mukusungwa yose
miyeyo kukuwilila Kristo;

Inzelu jedu atoba makanyu chete anokakatana muikati nopazhe
kwobupenyu; jinopinda yopo. Bhayibhili linoti sonhu mwanoyeya, ndozwali.
Yozwu zwunoleba kuti unchelo wozwawunoyeya.

Lukwalo lwedu lwanasi lunotitondeja kuti inzelu jedu minda wehondo.
Kuna mimwe miyeyo inozha isina bumwali. Ndizo tinokwelela kubiga zwose
pasi pe Whi. Pawunoyeya nokufa, kuyangiswa, kana kubhulujwa, lebeleka
mawhi alolulama mundangalilo jijo akale ujime wose mabi. Kubhudilila
ndikuko akale Mwali bamukukombolela kupinda mayeyelo.

& MUNAMATO WANASI

Tate, kupindila mu Whi Lyenu, ndinozunda bwose bubi bwa satani.
Ndangalilo jangu nenyama zwupo pasi pe Whi, akale iWhi Lyenu lichaba
kulalama kwangu kuswikila tatolwa.

§¥ INDEBAMBELI YOKULEBA

Ndinolayila nokuleba kuti iWhi lya Mwali kulalama kwangu akale buwalo
bulosima. Anditoteketeswa nechinu mubupenyu mu Zina lya Jesu.

KUBIGWA MUDABILIJO

2 BaKorinte 5:20 (NAMBYA)
Ngweno sezwatili bamilili ba Kristo, sofana Mwali bakamunyengelela
kupinda nasu; tinomunamatila muchimo cha Kristo, shanganani na Mwali.

i o)

Ndilokombolelwa na Mwali kuba ntungamili wulotaluka muluji yolu.
Nokunyamukila muchi Kristo, ndilokombolelwa akale kuba milili wenyika
yangu. Kupindila yozu ndakaswika pakuwisisa, panechimwe chigaba, kuti
butongi akale kubigwa mudabilijo kunoshinga chini.

Nonkwejaniso, kana ukata ndandu munyika yenu kova utizhila mubumilili
bweyimwe nyika, mapulisa angakusunge nokuti, namamililo emilawu
yokubhiswa muzhunji, awutobechimo munyika yenu—unobeli munyika
inomililwa nebumilili yobwo.

Kana Mwali bati umilili, zwunoleba imwe nyika kana(Bushe) mukati
mweyimwe nyika. Madimoni akale neminyama azwutokubhata nokuti umo
mubugalo bulosiyana. Ulobigwa mudabilijo muzina lya Jesu.

& MUNAMATO WANASI

IShe, ndibhancheni kuta kululama kuloshambijika akale nemvumo. Bwose
babengi balonangana nobupenyu bwangu, ndinobata kuti bepele meno mu
Zina lya Jesu.

- INDEBAMBELI YOKULEBA

Somilili we Denga, ndinolayila nokuleba kuti apatobelina inzhala
mubupenyu bwangu. Zwose zwangu zwumuzha ngweno mu Zina lya Jesu.

BWASHANU, GUMIGULU 11

CHIGALO CHOPEZHULU

Jimbo 8:5 (NAMBYA)
Nokuti mwakota akaba pasi pejingilozi, akale mukombajika bushe
nolukujo akale nolulemejejo.

Ma Kristo manji akale nabanhu chete balonyamula butolikili bushoma
mulukwalo lupopezhulu. Ichokomende chakona chinowikana samakuwa, asi
ndicho chokomende. Ibala “ngilozi” alitolleba sabatumwa—nee. Muchi
Hebhelu ibala linoti “Elohim,” zwuleba kuti Mwali woomene, isili ngilozi,
inoleba mutumwa.

Muchimo wyechi chobutongi chiloshambijika, takabumbwa pasi pa Mwali
mbichani, akale ingilozi jinotobela isu.  Unkulwana  kupinda
mwawunoyeyela. Inda unozunda.

@ MUNAMATO WANASI

IShe, ndinonamata nechipiwo chakalechi akale nokuwisisa, ndinochincha
Zzwoose zwutange kushinga mububhodo bwangu. Jose inambo jandinotola
mubupenyu bwangu jinotungamilwa no Mpepo wa Mwali pandinokwenda
nasi.

- INDEBAMBELI YOKULEBA

Ndinolayila kubhudilila kwangu kuzhe kukubambilwa. Nesimba
liloshambijika ndinolayila nokuleba kuti ndimuzunda mu Zina lya Jesu.

EL‘.I:
CHIPO CHOKULULAMA

BaRoma 5:17 (NAMBYA)

Kana nokuchinya komwempela lufu Iwakatonga naye:; mubunji yabo
bakatambula kuwanda kwechipiwo akale nechipo chokululama
bachatonga mubupenyu nomwempela, Jesu Kristo.

Chipo chinu chawunotambula mahala, kusili kuti wakata chinu, asi nokuda
kompi. Bhayibhili takatambula chipo chokululama. Kululama kuma mbeli
kwa Mwali. Akale unota chini kululama mbeli kwa Mwali? Walulama nokuti
watambula Jesu Kristo.

Nonshaji wawakatambula Kristo, bululami bumushinga abutobechili bubo,
asi bwa Kristo. Unoswika nechibindi mbeli kwa Mwali usikokumbila
chingaba ni, nokuti kumesho Abo apana chini Chabanobona, Kristo chete.
IShe wedu Jesu ulochena, akale nokuba muna iYe, nawi wachena. Kujani
iShe!

&/ MUNAMATO WANASI

IShe, ndinomuboka nechipo chokulalama. Ndinonamata  kuti
ndichakwenda mukuwisisa akale nendangalilo jilomusilijwa. Chose
chandichalayila ndichachipiwa nokuti ndili Wenu akale Muli wangu.

§¥ INDEBAMBELI YOKULEBA

Ndinoleba kuti ndatambula kuwanda kwechipiwo akale chipo
chokululama kupindila muna Kristo. Ndinoma ndikalulama, kutambulwa,
akale ndisinosolwa mbeli kwa Mwali. Ndinotonga mubupenyu pezhulu
pechono, kutya, akale nokumiswa. Iwhi lyangu lilonyamula imvumo nokuti
ndinolebeleka kuva pechimo changu muna Kristo.

‘ @ NDILAMBELI ULAYUIKE g 365 KUGUNDUJANA IBHAYIBHILI

BaRoma 3:22-24 == - IZHUBA 346

NSONDO, GUMIGULU 13

BUTALI BOKUBHUDA

1 BaKorinte 10:13 (NAMBYA)

..Mwali  balobimbika, basinovumila iwi kuti ukwejwe kupinda
zwawungakwanise, asi nokukwejwa bachapange nzila yokutizha, kutila
kuti utubule kunyamula.

Mubugalo bunji bokulalama, banhu balochenjela banobamba butali
bokubhuda besanu bashanga nazo. Bachayili bendeke banolayijwa inzila
jokutizhila kusanu kwasika kushupeka. Jingumba jilpbakwa jilinenzila
yokutizha nayo kana kwabhata moto. Bamabhizimisi banotala nkweza
kutabilila kuva mukupelelwa. Butali bunomiswa kuchinonshaji kutila kuti
kana kwaswika chinosusuma, panenzila yokubhudila.

Munzila inofanana, Mwali abajakakusiya woga pesina mabhudilo. Kungaba
indalama, inyaya yadokuta, kubwilizwa mushule, akana kufukilijwa
nokumanikila, awujiloshpbelwa kupinda yopo pakapinda bamwe. Awupo
pasi pamabhudilo inyika yayinobhuda nayo, kolo muchimo chinoboneka
chili chokupejeleja. Panenzila yokutizha nayo; unshingo uwo kuyibona akale
uyikwende.

& MUNAMATO WANASI

Tate, ndinoboka nokugala mwakandibuzila inzila yokutizha nayo imi.
Zhulani mesho angu ndibone pokubhudila Kwamwabamba muzwumo
Zwaose,

§¥ INDEBAMBELI YOKULEBA
Ndinoziba akale nokutola inzila jose jokutizha Mwali jandibambila. Andijilo

teyiwa, kumiswa, kana kuzwundwa. Ndinobhuda munazwose zwimo
mukuzwunda.

'E NDILAMBELI ULAYUIKE g 365 KUGUNDUJANA IBHAYIBHILI

KUCHIJWA KUVA KUBUBI

Jemusi 1:13 (NAMBYA)
Mwali banobenga bubi, akale abatobiga bubi munzila yomwe.

Zwumwe zwuno azwutovuma, zwuleba kuti azwutonwa kana kuvumila
kungwina kana kushupeka nezwunozha zwuba Iwisa. Yozwu zwunu
zwunobakwa nezunu zwusinivumila kungwinilwa. Chimo chingabe lema, asi
azwutochincha mapangilo azwo. Chinozha chizwulwisa achitongwina
mukati mwazo.

Mwali banolamba bubi; abuna pokungwinila Munayibo, abunesimba
munayibo, akale abunabugalo Munayibo. Somwe wakazwalwa Munayibo,
inabunhu  bunolamba chibi. Pawunowisisa yozu, uchasiya kuziba
mukushupeka akale wunotanga kulalama kuva muchimo chicho
chechokomende. Usitange kunakilija zwusinokwendelana nokuti ndiwi ani
muna Kristo. Lamba usakabhatwa, usinosusumwa, akale usibesosi, nokuti
yecho chimomunawi achitozwuvumila.

& MUNAMATO WANASI

Tate, ndinoboka kuti ndinokobela mubunhu Bwenhu. Simisani kuziba
kwangu kuti ndilani muna Kristo, kuti ndilalame pezhulu pokumanikijwa
akale ndilambe chose chisili Chenu.

. INDEBAMBELI YOKULEBA
Andipo pasi pesimba lyobubi. Ndinolamba bubi. Achina bugalo munami

akale apane simba pezhulu pangu. Anditonwila kana kuvumila kukwejwa
kana busosi, mu Zina linesimba lya Jesu.

ﬁ NDILAMBEL! ULAYUIKE + 365 KUGUNDUJANA IBHAYIBHILI

IWHI LINOKWELELA KUKUBUKA

Mishingo 6:7 (NAMBYA)

Akale iwhi lya Mwali lyakakubuka; akale inani yabalayijwa yakapamijwa
kasa ku Jerusalema; akale igapo gulwana lyabatebuji lyakawilila
mukudimbwa.

Muchino chose, yecho chalelwa akale chikavumilwa kumuka chichatonga.
Siya minda usakalingwa, akale ishakula lichazhalisa. Apana chinogala
pakatinopakati nonshaji; panachinobewanda. Chinokubuka chinowana
isimba; akale yecho chasiyiwa chinoshayiga isimba.

Kana iwWhi lisinowanda munawi, pana chimwe chatola bugalo yobo.
Kumanikijwa, kutya, akale namawhi asiliwo zwuchatanga kutonga, kusikuti
zwunesimba, asi nokuti zwakavumilwa kukubuka. Awujilowi uzundwe
nezwimo. IWhi munawi linokwelela kushakulilwa kuswikila lyasima
munupenyu bubo. Kana iIWhi lyatonga, unozunda. Lilye, lilebeleke, akale
lishinge kuswikila lyakubuka nesimba muna munawi.

& MUNAMATO WANASI

Tate, ndinoboka isimba lye Whi Lyenu limushinga munami. Ndinozwupila
kulilya mazhuba wose akale nokulipa bugalo bokutanga mubupenyu
bwangu. Tani iWhi lyenu likubuke nesimba munami kuswikila lyatungamila
wose mabhudilo.

. INDEBAMBELI YOKULEBA

IWhi lya Mwali lukuwanda nesimba munami akale limuzunda muzugaba
zwose zwobupenyu bwangu. Anditozundwa nokumanikila kana zwimo.
Ndinozunda nokuti iWhi munami limuzunda!

NDILAMBEL! ULAYUIKE + 365 KUGUNDUJANA IBHAYIBHILI

CHIKONONGE

1 Timoti 6:17 (NAMBYA)
Mwali mubushe banotipa zwose kuti tinakilwe.

Kana wakabanwa isoda yoku ltali, walonanzelela kuti buchi bwayo bunogala
pasi, koga ivula pezhulu inosala ilinchena akale iboneka sofana ayitonaka.
Bunaki bupo, asi bunolamba bukagala pasi. Ukakononga chete, zwose
zwunochincha; zwabaka bwata pasi zwunowikana pose.

Munzila inofanana, bose ms Kristo balonyamula mukati mwabo yozwo
Kristo zwakabiga (bupenyu bunonaka bokuzunda, lishanto, kulalama,
bushe), asi azujimuboneka munuzhele, Zwugele pasi zwumumilila kunaka
kulabilwe, asi unokwelela kumusa yozo zwubo. Shingisa iWhi kukopa
yozwo Mwali bwalokupa. Lamba kusiya isimba lya Mwali lilala munawi.

& MUNAMATO WANASI

Tate, ndinoboka nokuzunda kwamwakandiwanila kale muna Kristo.
Ndilayijeni kukopa yozo zwamwakabiga munami akale mubuze buzhele
bwe simba Lyenu mubupenyu bwangu.

. INDEBSMBELI YOKULEBA
Ndinolamba kulalama bupenyu bututa akale bumile. Yozo Kristo

zwakapeja zumulalama akale zupenyu munami, akale zwumuboneka
muzwugaba zwose zwobupenyu bwangu.

‘ @ NDILAMBEL! ULAYUIKE + 365 KUGUNDUJANA IBHAYIBHILI

BWACHINA, GUMIGULU 17

Luka 19:13 (NAMBYA)

Akale wakashoba bashingi babe baligumi, akale akabapa ndalama jiligumi,
akale akati kunayibo, zhalani kuswikila ndabuya.

Inyaya yokuti Jesu umubuya akale inopinda kukabangisa kunoyo ulozhajwa
no Mpepo. Kubuya Kukwe kunokambija, asi linga kuti bhayibhill limutini:
zhalani kuswika Jesu abuya.

Ibala “zhalani” alitoleba nokuzhaja bugalo busina chinu; linoleba kutengesa
kuswikila Jesu abuya. Nopo pawuchili yopano penyika, ita bhizimusi: shinga
namaboko awo, akale Mwali bachakombalela michelo yamaboko awo.

& MUNAMATO WANASI

Mwali, kombolelani mishingo yamaboko angu akale nemichelo yedukuta
lyangi. Mpepp Nchena, iba ntungamili wangu akale untali kutila kuti
nditole bushe bwsngu.

- INDEBAMBELI YOKULEBA

Ndinotola bushe akale nditola bugalo bupya. Inyika ichazwala michelo
mibhodo yangu mu Zina lya Jesu.

@ NDILAMBEL! ULAYUIKE + 365 KUGUNDUJANA IBHAYIBHILII
BaKolose 3:23-24 — - |ZHUBA 351

Zwichimbe 4:18 (NAMBYA)
Asi inzila yabalolulama inanga sechimunhiko chinopenya, chinopenya
penya kuzhuba lilolulama.

lvula imile bugalo bokuzwalila inyunyu akale nobulwaji bose, koga ivula
inchena ndiyo inokunga akale ikwenda. Munzila inofanana, banhu
balokoma akale belimile banoba balelu kubhatwa nombengi kubyala
lubengo, kunyepa, mwoyo mbi, akale nokunyema. Yecho chisinokwenda
chinotanga kubola; yecho chilamba chikunga chinogala chilichichena akale
chinolamba busosi.

Mulawu unofanana unoshinga mumpepo. Bhayibhili linoti tinokwenda kuva
mulukujo tinda munolumwe lukujo—muchigaba chimwe chesimba unda
kune chimwe—nokuti apana kuna Mwali chinoma. Pawunolamba uli
munayiye, awutokwelela kulamba ulimile muchimo chimwempela nshaji
ndefu wokuti busosi bunokubhata. Nasi, zwose nawi zwumukwenda akale
zwununga chimo chibuya.

& MUNAMATO WANASI

Ndinoboka, iShe, nolukujo Iwenu akale nobupo Bwenu bunoboneks
pezhulu pobupenyu bwangu. Nechipiwo Chenu chilokosha, bhizimusi
yangu akale zwose zwangu zwulokombolelwa mu Zina lya Jesu.

. INDEBAMBELI YOKULEBA
Ndinoleba akale nokulayila kuti ndisimba munyika yeyi akale apana

chichandimisa kana kundilwisa. Ndinolayila mikoba mipya yesumikijo
izhulike mu Zina lya Jesu.

@ NDILAMBEL! ULAYUIKE + 365 KUGUNDUJANA IBHAYIBHILI

2 BaKorinte 3:18 (NAMBYA)

Asi isu tose, nechiso chilozhulila tikalinga segilazi lukujo Iwa She,
tinoshandulwa muchimo chilokojana kuva mulukujo kuna munelumwe,
kolo no Mpepo waShe.

Inshanduko chimo chinotikana yopo chinu chinobechincha kuva muchimo
chimwe chinda munechimwe., Unkwejaniso, chipapalikwa chinotanga
lilibumbulu, chisikoba kapuka , akale kumapejelejo chipapalikwa chinanga
maluba chakubuka. Sama Kristo, tinopinda muchimo chakalecho:
tinoshanduka kuva muchimo chimwempela kunda munechimwe.

Bhayibhili linotibuja kuti patimungwina mu Whi, kulinga kuna Mwali
negilazi lye Whi, tinoba Savive. Ndila Whi kuswika waba sa Mwali,
usinozundwa kana kukonwa. Shandulwa!

& MUNAMATO WANASI
Tate, ndinonamata kubane nzhala ihulwana ye Whi. Ndibhancheni
kuliwisisa mu Zina lya Jesu.

. INDEBAMBELI YOKULEBA

Ndinoshanduka kupindila ne Whi lya Mwali. Ndinokwenda kuva mulukujo
ndinda munalumwe. Chibumbwa chibhodo changu chimubhuda mu Zina
lya Jesu.

@ NDILAMBELI ULAYUIKE g 365 KUGUNDUJANS IBHAYIBHILI

ZUNDA NEWHI

Mishingo 19:20 (NAMBYA)
Nesimba iWhi lya Mwali lyakakubuka likazunda.

Munsha we Efeso, mupositoli wakabhawunula akale banji bakashandulwa
akale bakezha muchimunhiko cha She Jesu Kristo. Chinangwa chose
chesimba Lilye limutonga akale nobushe bulosisika mulukwalo [wanasi.
Chakubuka chikazunda atoba Pawulo, asi iWhi lyakabe bhawunula.

Kuwanda kwe Whi zwunoleba kuti unozunda pezhulu pababengi, akale
kushomapala kwe Whi zwunoleba kuti umbengi uchakuzunda. Pawumulya
mu Whi yeli, uchazunda muzina lya Jesu.

& MUNAMATO WANASI

IShe, ndibhancheni kukupuka mu Whi lyenu akale ndilabhatilile mu Whi
Lyenu. Ndibhancheni ndime mumulawu we Whi Lyenu akale ndisibhude
munayilo mu Zina lya Jesu.

- INDEBAMBELI YOKULEBA

IWhi munami limukubuka akale limuzunda pezhulu pechimo mubupenyu
bwangu. Ndinotola butongi mumusika, mukulalama, mumishingo, akale
muzwunu zwose muZina lya Jesu.

| ﬁ NDILAMBELI ULAYUIKE |8 365 KUGUNDUJANA IBHAYIBHILI
Jelemiya 23:29 *— - |ZHUBA 354
Habhakuku 1-3; Zwakatondejelwa 12

MUVULO, GUMIGULU 21

KUSILI MUNHILIMA

1 Balesalonika 5:2 (NAMBYA)
Andibweni kuti ndida kumukumbuluja, bakwayina, kuti Tezi bedu
bachaswika sembava busiku.

Ibhayibhili linotibuja Jesu uchezha sembava munhilima. Banji banozwuleba
akale nokuvuma kufi apana unoziba kuti Tezi bedu bachezha lini. Kolo
pawumulaba, ungaleswa yozo zwumulebwa nembalo yeyi.

Lukwalo lwedu lwanasi lunoti isu bamomuna Kristo atijilokanganwa kuzha
Kukwe. Timomu chimunhiko, ayikona munhilima. Linga kuti imbalo yechina
imutini muna 1 Balesalonika: “asi bakwayina amumomu nhilima, nozo
ungabhiswa munzila chini? Mubana bechimunhiko akale basichana
bezhuba. “Uchaba sembava kunabo chete bachimo munhilima. Kuja iShe,
nokuti iwi, uchaziba, akale ngweno, zhala kuswikila Abuya.

& MUNAMATO WANASI

IShe, ndibhancheni kubhatilila kunozwo zwunanshingo kuswikila
ndatolwa. Ndinobhisa zwose zwunondimisa akale zwunondikangayija
mukukwenda kwangu kokululama mu Zina lya Jesu.

. INDEBAMBELI YOKULEBA
Ndichendilambeli ndikubuka muchimunhiko cha She wedu Jesu Kristo.

Chimunhiko che Whi chimupenya munayizo zwose zwandinobhata mu
Zina lya Jesu.

NDILAMBELI UILAYDJIKE 365 KUGUNDUJANA IBHAYIBHILI

BWARBILI, GUMIGULU 22

Batongi 5:6-7 (NAMBYA)

Mumazhuba a Shamuga unjaya wa Anati, mumazhuba a Jayeli, migwagwa
ayijakabeli zhele, akale bakabekwenda bakabeshingisa tuzila. Bagali
bomunzi yoyo bakapela, bakapela mu lzirayeli, kuswikila kuti Imi Dibhora
ndakanyamuka, imi mai bomu lzirayeli.

Mazhuba kumishingo, jamatongelo, kana jobutebuji, anopiwa banhu na
Mwali. Unopa bamwe bashoma chipiwo chokutola akale nokutonga
mazhuba. Ibhayibhili limutanga nokutizibisa kuti mazhuba akabeli a
Shamuga, koga mundima yechi 7, unhukaji unoshobwa kuti Dibhora
wakanyamuka.

Dibhora wakanyamuka mumazhuba omwe nokuti mweni wawo mazhuba
yaya ajakanyamuka. Yaya mazhuba ngawo, akale unokwelela kunyamuka
utole bugalo. Imhuli iyo akale nayibo bose balokukongela balokumilila.
Nyamuka!

& MUNAMATO WANASI

IShe, ndinoziba kuti unhu wose ulomilila mi. Ndibhancheni no Mpepo
Wenu kunyamuka akale ndichije mhuli yangu kuva kubulwaiji, kuyabula,
akale nolufu mu Zina lya Jesu.

§¥ INDEBAMBELI YOKULEBA

Ndinotungamila akale nokutonga pezhulu pezwimo zwose. Ndinesimba
lya Mwali kuchija mhuli yangu mu Zina lya Jesu.

NDILAMBEL!I ULAYUIKE 365 KUGUNDUJANA IBHAYIBHILI
Joshuwa 1:3 *= - |ZHUBA 356
Hagayi 1-2; Zwakatondejelwa 14

og

www.goodnewsdailydevotional.com

86



HU LB

NDIWI' WOMENE

Mateu 11:3 (NAMBYA)
Akale wakati kunayiye, ndiwi na unokwelela kuzha, kana tokwelela
kulingilila umwe?

Yopo Johane umbabhatizi pakasungwa akale elimukulwajilwa, wakayeya
chinu chimwempela:Jesu wakabeli Mesiva wakabekwelela kunchija.
Kusungwa mujele koga Mesiya wakabeli pazhe eta mishingo va Tate
azwujakontolela mushe. Nozo wakatuma balayijwa babe kunobhuza Jesu, “
Ndiwi womene na?"

Bwose bakwayina nabemhuli yabo basinamwenya nasi bangakubhuza
mubhuzo unofanana. Ndiwi na uchachija imhuli? Nasi, shala kuba nchiji
wemhuli iyo. Iba iye unobabhiza kukushupeka. Bhawunula Jesu kunayibo
akale ibuze chimunhiko munzi uwo. Tanga nasi, nokuti ndiwi wababemilila.

& MUNAMATO WANASI
Tate, ndipeni chipiwo chokuchija yabo bamukuda. Nditeni chimunhiko
ndipenye munzila jabo jobupenyu mu Zina lya Jesu,

. INDEBAMBELI YOKULEBA

Ndakamuswa kubanchiji wemhuli yangu. Ndinakwandilobimba kuti
ndililitile yabo banokuda mu Zina lya Jesu.

‘ @ NDILAMBEL! ULAYUIKE + 365 KUGUNDUJANA IBHAYIBHILI

CHINCHA BUGALO

BaHebhulu 12:22 (NAMBYA)
Asi munova kudunu lyeziyoni, akale kunsha wa Mwali umpenyu,
iJerusalema yokudenga, akale kuchiyobo chengilozi chisinobalisa...

Ibhayibhili linoti tinobhuda ku dunu lye Ziyoni, kuchiyobo chengilozi
chisinobalika. Ngweno, unobeziba bugalo bubo bwawubweni namesho
munyika. Asi somwana wa Mwali awupo chete yopa; unogala mu ziyoni.
Ungali womu Ziyoni. Kuzibikana zwawuli komumpepo i Ziyoni.

Ku Ziyoni, akunenzhala kana kukonwa. Yoko uwutowanikwa nezwunoshupa
zwobupenyu. Lalama songali woku Ziyoni akale lebeleka somwana woku
Ziyoni. Unobhuda kubugalo bulimushe.

& MUNAMATO WANASI

Ndinonamata kuti chipiwo cha Mwali chindifukilije. Ndinolayila wose
makombolelo alokosha enditobele, akale ndichendilambeli ndibonesa
makombolelo e Ziyoni mu Zina lya Jesu.

" B¥ INDEBAMBELI YOKULEBA

Ndungali we Ziyoni, akale anditoshayiwa zwunu. Ndinolayila wose
makombana ekunge nokuzhala mu Zina lya Jesu.

ﬁ NDILAMBELI ULAYUIKE B 365 KUGUNDUJANA IBHAYIBHILI
Jimbo 2:6 — - |ZHUBA 358

[ZHUBA LYAKACHIJWA

Batongi 6:25-26 (NAMBYA)
“..Pwanyila pasi alitali ya Bahali yabananayo tate babo, akale uteme twose
tutenje tulokongela... akale ubake alitali kuna She."

Gidiyoni wakabalayilwa kuti edilize alitali ya Bahali akale esikobaka alitali
kuna She pobugalo bumwempela. Bugalo bwakachijwa necho
chakabamiswa pakale. Nasi, bamwe banokakabajana nokupembelela
kuzwalwa kwa She Jesu pa 25 december nokuda kwobulyijano
nozwakabetiwa ntolo zwemujimu. Asi mulawu unosala: chakabashingiswa
kunezwumwe chingatolwa chicheneswe chisikoshinga kuna Mwali.

Mu Zina lya She Jesu Kristo, takabola izhuba yelyo likaba Lilye! Bulingilili
abuchili pechakabelipo asi kuti ndivani IYe. Kuzwala kukwe unkoba
wokuchijwa munyika akale kutangisa kuzhajikijwa kwobutali bwa Mwali
nonhu,

&/ MUNAMATO WANASI

Tate, ndinomuboka nechipo cha She Jesu Kristo munyika. Ndinoboka
nokutuma mwananhulumyana Wenu sechimunhiko akale luchijo kubanhu.
Ndinoshanta mukuzwalwa kukwe, akale mwoyo wangu ulozhala kuboka
nokuchijwa akale nobupenyu bwandakatambula kupindila iYe.

- INDEBAMBELI YOKULEBA

Jesu Kristo banotonga, akale kuzunda Kwabo kulosimiswa mubupenyu
bwangu. Ndilolalama pasi pobutongi Bubwe, ndikwenda mubuzhele
bokuzunda Kukwe. Hallelujah, Kristo wakazunda zwose!

@ NDILAMBEL! ULAYUIKE + 365 KUGUNDUJANA IBHAYIBHILI

KUBUZA KULOBIMBISWA

BaFilipi 4:6 (NAMBYA)
Limuka kunezwusipo; asi munayizo zwose nomunamato akale
nokukumbilila nokuboka chikumbilo chicho ngachizibikane kuna Mwali.

Yeya kuti kuba na Tate bananengombe muzwihulu zwamatunu, umbumbi
wenyika usakabumbwa, umukukoka kuti ulebe chikumbilo chicho
chizibikane kuna iYe. Makomboleloa alichini! Lukwalo Ilwanasi
lunotikumbuluja  kuti  atitokwelela  kushupeka nezwose.  Koga,
zwatinokwelela kuta kuta zwikumbilo zwedu zwuzibikane Kunayiye.

Nasi, tola nshaji ubuje Mwali zwukumbilo zwuzo. Buza zukwelete Kunayiye,
nokuti unozwukwanisa. Tate babo Bokudenga balonota kupinda chinu
chose chawungayeye nebala “bunoti,’ akale kupa kukwe ndikokusinopela.
Usishayiwe kana kuyabula, nokuti una Tate balonota ku Denga. Babuje
inyaya jijo.

&/ MUNAMATO WANASI

Tate, ndibuza chikumbilo changu chizibukanwe Kunamwi. Ndinonamata
kuti zwose zwandinoda ndizwuwane. Ndinonamatila ishe mbeli kwenu
akale nambeli kwabo bachandibona mu Zina lya Jesu.

. INDEBAMBELI YOKULEBA
Minamato yangu inoshandulwa nokuti iyi. Ndichalalama bupenyu

bokuwanda, akale zwunu zwose zwuchabuzwa kuva kudenga mi Zina lya
Jesu.

—

NDILAMBELI ULAYUIKE B 365 KUGUNDUJANA IBHAYIBHILI
Jimbo 50:10 =— - |ZHUBA 360
Luka 24:35-53; Jimbo 140-150

APACHINA KUYETELA

Mateu 6:34 (NAMBYA)
Tolani mubone kuti apana kuyeya zwamangwana: nokuti lyamangwana
linozubonela nezwalo. Kukwana zwezhuba bubi bwalo.

Somwana wa Mwali, awujiloponchwa kuti kuyetela nelya mangwana. Chinu
chakavumilwa kuyetela nelyamangwana "mangwana.” Mwali banoziba kuti
indangalilo ingashinga kupindilija nokuda kwezwukwelete, kulya, akale
nozwumwe zwunu. Koga takalayilwa kuti tisi yetele nokulya, zimbalo, mibili,
bupenyu—zwose!

Banhu banji ba Mwali banodimbwa kuti atitokwelela kuyeya, asl atobayizo
Zwabamuleba. Kuyetela kunova pechimo chokushayiwa, usinoziba kuti
umulili we Denga. Lukwalo lunoti usitole kumwe kuyeya kunoyetelisa.
Umbewu vya Mwaliakale Woakakukombolela namakombolelo wose
anoshanganisa bupenyu. Umbokeni ngweno nokundila mbeli nobupenyu,
akale kupiwa kuko kuchawandisa. Apana kuyetela.

% MUNAMATO WANASI

Ndinonamata kuti mazhuba angu alofukilijwa nechipiwo. Anditoshayiwa
kana kumiswa mubupenyu bwangu. Mpepo Nchena, iba untali wangu
kutila ndisipese wose mwenya. Ndinoboka, iShe, nokuchengela
lyamangwana mu Zina lya Jesu.

- INDEBAMBELI YOKULEBA

Bupenyu bwangu bulozhala nokupiwa akale wose makombana agu azhele.
Ndinotungalila akale nokutonga bushe bwangu, akale anditoshsyiwa
chose chibhodo mu Zina lya Jesu.

Iﬁ NDILAMBELI ULAYUIKE B 365 KUGUNDUJANA IBHAYIBHILI
BaFilipi 4:6-7 — - |ZHUBA 361
Zakariya 7-8; Zwakatondejelwa 18

MUVULO, GUMIGULU 28

BUSHE BWECHOKOMENDE

BaEfeso 3:8 (NAMBYA)

Kunami, yoyo untukutuku kupinda bwose bachena, yechi chipiwo
chilopiwa, kuti ndinobhawunula mukati mwabenyika bushe bwa Kristo
kusinoshakwa;

| strait yoku Hormuz yababa bulingilili bwomu 2025 -2026 mukushupeka
mafuta jinyika kgabashupa akale nokufigamisa bushe bwejibyika nyika
yose, Kazila katukutuku kangapanga bushe bwejinyika kuswika ku Amelika,
Asia, akale ne Africa kuwa kulwaja nezwumutikana kunyika
jokubuvezhuba?

Jinyika jina bushe, kasa bulobakwa nobuchenjeli bonhu, asi panachimwe
bhayibhili chalinoshoba bushe businoshakika bwa Kristo. Yozu zupombeli
kwe ndalama jose. Muna Mwali tinachinu chilonota kupinda ibala linoti
bushe. Pawunowana iWhi linji, uchalalama kupindila mubushe bubwe.
Awutofigamiswa nozwunotikana mu nyika nokuti kuwana kuko kunova
kudenga

& MUNAMATO WANASI

Ishe, itani kuwana kwangu kukunge mazhuba wose obupenyu bwangu.
Ndininamata kuti mesho angu azhulika ndibone bushe bulondikongela.

§¥ INDEBAMBELI YOKULEBA

Ndinoleba nokulayila kuti kuwana kwangu akutokomelela. Zwose zwubi
zwenyika azwutondikubaja mu Zina lya Jesu.

Ei NDILAMBELI ULAYLIKE @8 365 KUGUNDUJANA IBHAYIBHILI
BaEfeso 2:7 *— - |ZHUBA 362
Zakariva 9-10; Zwakatondejelwa 19

BWARBILI, GUMIGULU 29

' _...J__._r-:
MAJAYA NA BASICHANA BOKUZUMA

-
9=

Mako 3:17 (NAMBYA,)
Akale Jemusi mwananhulumyana wa Zebhedi, na Johane unkulu uwe;
akale wakabashoma nontupo wokuti Bhonajis, kuli, bana bokuzuma:

Majaya babili mulukwalo—Jemusi na Johane—abajakapiwa limwe zina
pesina chizato. Matilo abo akabakazibwa nechido, isimba Iyabo
lyokukwendesa bushe. Yopo unsha we Samariya pakalamba Jesu,
bakadabila nokubuza chiki, nokubhuza mukati, “iShe, munoda na tishobe
moto  kuva kudenga ubabulaye?' Jesu wakaba laya, koga yozwu
zwunotoneja kubhatilila kwabo mukulermekeja Bushe bwa Mwali.

Iwi keni—ndiyani zina lilyo lyomumpepo? Unozibikana neni? Shanganisa
ndangalilo jijo kuti kuvila nasi, uchazibikana nechinu chikulwana. Kungaba
kubuza mipepo, kubhancha basheti, kana kuwikana mugubungano lilyo. Iba
mwananulumyana kana nsichana wokuzuma munzila iyo.

& MUNAMATO WANASI

Tate, ndinonamata kuti luponcho nechipiwa Chenu zundibhanche kuti
ndimuke munzila yangu. Pangani izina lyangu lizibikane nechinu
chikulwana mu Zina lya Jesu linesimba.

§¥ INDEBAMBELI YOKULEBA

Ndinolayila nokuleba kuti ndilonyamula moto wa Mwali. Ndichapiwe zina
mukati mwamakolokota okudimbwa, akale ndichata zwuchenamiso mu
Zina lya Jesu.

o NDILAMBELI ULAYUIKE g8 365 KUGUNDUJANA IBHAYIBHILI

Luka 9:54 *— - |ZHUBA 363
ZLakariva 11-12; Zwakatondejelwa 20

BWATATU, GUMIGULU 30

CHIBIMBISO CHOLUKUJO

BaKolose 1:27 (NAMBYA)
Kunabo Mwali bakabezibisa imukani bushe bolukujo bwechichenamiso
mukati mwabenyika; chili Kristo munawi, chibimbiso cholukujo;

Invesitimenti unhu yangate kutambula Jesu Kristo |She bedu. Ndiye
unobimbisa kuti lyamangwana lilyo lilochengeteka. Ibhayibhili linoleba kuti
Kristo mukati mumo chibimbiso cholukujo lwose. Zwunu zwungata sofana
zwumujilwa akale zwuboneka zwunyaja, asi Mwali  umomunawi
ichokomende chokuti lyamangwana lichabepenya.

Igole limupela, ichayeya kuti bgana wakata zulinani, Asi boka Mwali, nokuti
kupindila muna lye igole limuzha linobepenya akale lililibuya. Mafuta a She
achakupa mapelelo alokombolelwal

& MUNAMATO WANASI

IShe, ndinoboka kuti lyamangwana lilobambwa Munamwi. Vumani kuti
zwose zwulosima zupwanywe mu Zina lya Jesu. Lukujo Lwenu
ngaluboneke mubupenyu bwangu, kana nokumapejelejo egole veli, akale
namakole wose.

§¥ INDEBAMBELI YOKULEBA

Isimba lya Mwali limo mukati mwangu. Ndinolayila wose makombolelo
alobwata eboneke ngweno. Imhuli yangu nami tichalalama kubona lukujo
lwa Mwali mu Zina lya Jesu.

NDILAMBEL!I ULAYUIKE g 365 KUGUNDUJANA IBHAYIBHILI
BaGalatiya 2:20 == - IZHUBA 364
Zakariva 13-14, Zwakatondejelwa
21

UMPEJESI NKULWANA

2 Timoti 4:7 (NAMBYA)
Ndakalwana ihondi imbuya, ndakapeja unshingo wangu, ndakachengeta
kudimbwa:

Lukwalo Iwedu Iwanasi luloshingiswa muneyimwe nzila. Banji
banolushingisa pamatilwe kana munshaji wokuwushubala. Asi, yolu lukwalo
lunopinda yopo; chitondejo chomwe walabuka ungundujano akale akapeja
Zwubhodo.

Gole yelino, nawi wapeja zwubhodo. Woakachengeta kudimbwa, akale
ngweno unshaji wokulingisisa mugole limuzha. Tondeja muzwugaba
zwawumuda kushinga akale ukumbile Mpepa Nchena ekubhanche.
Bupenyu buubo bunopinda kuchengeta, nozwo, ndilambeli nechibimbo.
Munayizo zwose, uchatanga mushe akale uchapeja zwamushe. Umpejeleji
unkulwana mu Zina lya Jesu.

&/ MUNAMATO WANASI

IShe, ndinomuboka negole vyelino. Pandimungwina mugole bhya,
ndibhancheni  kulingisisa kunyaya jilokosha. Nyukulani chose
chingandikangayija muukubhudilila kwangu mu Zina lya Jesu.

' INDEBAMBELI YOKULEBA

Pandimuvala gole yeli, wose makombolelo andakapesa, ndinowanyamula
kugole limuzha. Ndinobumba buwalo mumwoyo wangu nomumpepo
wangu kuti nditambule makombolelo mapya egole limuzha mu Zina lya
Jesu.

Iﬁ NDILAMBELI ULAYUIKE g 365 KUGUNDUJANA IBHAYIBHILI

BaHebhelu 12:1 = - IZHUBA 365
Malaki 1-4; Zwakatondejelwa 22

IYO YAMAZHUBA WOSE

indebo Imbuya yamazhuba wose inoshantilwa kubuza makwalo alozwupila
akabumbilwa bachinokubuka akale nabacheche, epelekeja iyo yomene
yokurwupila Likwalo lumwempela finobuza indebambeli yeWhi va mumwoyo
mwa Ndebambeli Uebert Angel. lipakulwa munzila inolebeleka muzwugaba

Yaya makwalo okurwupila akashanganiswa pamwempela nokunanzelela kuti ete
Whi lya Mwali lizhe llibhenyu akale Rloba, hbhancha banobala kukubuka
mukudimbwa, kuwisisa akale nokukubuka mumpepo. Unshingo wedu
ngiwokubona kuti ichokomende cha Mwali chinoswika mumwoyo yamabazu
wose, ikutayija kunhika mukukwenda naye mazhuba wose,

akale ingwinisa ibhancha mwoyo
mitukiutuky  ibumbe  bulyijano
bulosima na Mwall akale buza
bharyibhili kuti Ealame.

Ihuba mwempels, unotambula IWhi lye MNdebambeli lye rhuba Hokwalwa na
Ndebambel Uebert Angelindebo doshambiika kusimisa makwendelo awo na Mwali
nokukutungamila mukulalama ne Whi lilye. Inzila inesimba kuti mhuli  kubuke
pamwempels mukudsmirwa abale inhile muliuwisisa iKhokomende cha Mwak.

USIPINDWE! ET
Tanga kuwa inshanduko ye simba lye Ndebo Imbuya yamarhuba %
wose, butungamilili bwe ndebambeli bwakabumbitwa kumusa
akale kukutayija indujit

www.goodnewsdailydevotional.com




ISHE WEDU
IShe wedu Jesu Kristo ibwe lyokudimbwa kwama kristo, Bupenyu Bubwe
akale nozwulayijo zwakabhata nesimba lwendo lwengano. IShe bedu Jesu
Kristo banozibikana neshe jisinokwejaniswa, buchenjevu, akale
nezwichenamiso zwakatiwa Zwakata. Indebo iYe yakama muludo,
akale luchijo kunayibo bwose banodimbwa kuna iYe. Musumilo iye yose,

banoyabula, akale elayija nobushe bwa Mwali businopela.

Kutambula Jesu Kristo sa iShe uwo akale unchiji zwunoleba kutambula
zwulayijo akale nokukoka bupo bubwe bunoshandula mubupenyu.
Lwendo lukananga kuzhajikija mumpepo, bukagala mukudimbwa, ludo,
akale nechibimbiso choluchijo.

Kupindila muna She Jesu Kristo, tinowana lusimiso, chibimbo, akale nenzila
yokulunyalalo lusinopela. Kupangwa bazhele, kana kulindila kuchijwa,
bwedu. Kushanduka kuva kunzila jedu jantolo ushandukila kuna Jesu
Kristo kukumbila lulekelelo kuva kuluchinyo lwedu kuti etipe bupenyu
bupya muna iYe.

Baroma 10:9 (nambya)
"Kana ukalebeleka nondomo uwo kuti Jesu ndi She, akale udimbwe
mumwoyo kuti Mwali bakomusa kuva kubafi, uchachijwa”

Luchijo chipo cha Mwali chamahala kuna su akale tinoba bana babe.
Kuvumwa kusinolambika mu mhuli ya Mwali akale masimba okulalama
bupenyu bokushala akale buzhele chinangwa chokubonesa Mwali
kuchibumbwa chose chiche.

JESU KRISTO NA?

TINOKUKOKA KUTI UTE JESU KRISTO, ISHE WOBUPENYU
BUBO NOKUNAMATA MUNAMATO YOYU;

“IShe Mwali, ndinozha kunamwi mu Zina lya Jesu Kristo. Ndinodimbwa
NOMWOY0 wangu wose muna Jesu Kristo, Mwananhulumyana wa Mwali
banolalama. Ndinodimbwa wakafila imi akale Mwali bakomusa mubafi.
Ndinodimbwa unolalama nasi. Ndinolebulula nondomo wangu kuti Jesu
Kristo ndi She bobupenyu bwangu kuva nasi. Kupindila muna iYe ne
Zina lilye, ndinabupenyu businopela; ndazwalwa bupya”™

Ndinoboka iShe, nokuchija mpepo wangu!
"Ndabamwana wa Mwali. Hallelujah!”

Makolokoto!
Ngweno waba mwana wa Mwali.

Ndilabembeli ukubuka nokugala muWhi Lilye, kunamata mazhuba

wose, akale nokuchengeta kudimbwa kuko kusime. Mwali unalwendo
lubuya mbeli lwangu.

Kuti undilembeli ukubuka somu kristo tibhate

isu:
UK: +44 3333 448 612 | USA +1 240 781 6942
RSA: +27 51 004 0209 | ZWE +263 773 195 955

Email: gnd @i goodnewsworld com

YOKUTABILILWA

NZAYA 54.

14. Ndiobakwa ndikasima, ndiigele mukululama. Kule nenjabulo,
apana chokutya! Kule nezwunotyisa, akutoswika pelyo!

15. Kana umwe walwana nami, anditoyeya kamwempela kuti Mwal
pakale.

16. Mwali bakabumba umfuli unoposa chibumbwa akale unopanga
chilwaniso chilobumbilwa kubulaya. Wakabumba akale umpalaj.

17. Asi apana chilwaniso chingandikubaja chakabumbwa. Wose
zwunoshinga mukubhudilila kwangu.

Ndizwo Mwali zwanoleba akale azwutolamba mu Zina lya Jesu!

Kuti ukubuke somu kristo tibhate yopa:
UK: +44 3333 448 612 | USA +1 240 781 6942
RSA: +27 51 004 0209 | ZWE +263 773 195 955
Email: gnd @ goodnewsworkd.com

MUBONO WEJINYIKA

UNODA INDALAMA YEJINYIKA

IBA NKWAYINA WE NDEBO MBUYA YAMATHUBA WOSE

Mweji woga woga, bakwayina bedu banozwupila banokobela makwalo e
Ndebo Imbuya yokuzwupda mazhuba wose kubanhu banogala mundawu
jokuleiwa, mupntolongo, muzwubhadela, muingumba jokulelela,
muzwukolo, mundawu jehulumende, nepmwe ndawu nyka jose.
Takatambula isumilijo jisinobakka jokuchijwa, kupoleswa, kupiwa
kuloshambika, akale nezwichenamiso zwunji nokuda kokukobela yoku
Jnyika jose mahala.

Bhatana nasu akale ube umwe wedu mulukujo wegapo lya Mwal, upa
umwenhu inshanduko yokutangisa kupya, akale nobulingili bupya

bwamangwana
BHATANA SONKWAYI WE NDEBO IMBUYA YAMAZHUBA [E]35:8[S]
WOSE [T v ol
UK: +44 3333 448 612 | USA +1 240 781 6942
RSA: +27 51 004 0209 | ZWE +263 773 195 955 (85>
Email: gnd@goodnewsworkd com L

www.goodnewsdailydevotional.com



IWHI LIMWE MPELA

INDIMI JINJI

BECAUSE THE MESSAGE OF CHRIST KNOWS NO LANGUAGE BARRIER

Indebo Imbuya yamazhuba wose imushandula bupemyu pryika jose
kupindda kushandulwa inda mupndsmi pnolebeleiowa. bpa mamanyon
mwenya woluzibo lunochja iwa Jesu Kristo. Kupindda munyika akale
akale bebona kushanduka kubupenyu na Mwah kupindida kurwupsla.

INdebo iMbuya yamazhuba wose imudumula zwumiso akale ilebeleka

kananga mumwoyo yabanhu mundimi jabo. Kuva mupngumba
nomuzwukolo nepnsondo, zwukolo zwopezhulu akale nabatungamili

akale butungamikh bepnyika, imuswika kuzwugaba zwose mukulalama
Nokunyamula iWhi lyendebambeli lya Ndebambeli Uebert Angel

kujinyika jose akale nendimi jose, INdebo iMbuya yamazrhuba wose
imubhancha kuzhapkia uNshingo uNkulwana muchizekulu yechi.

EUTI UBANCHE WEBHUSAYITI YEDU

rwumutikana rweNdebo iMbuya, akale nobushe bungi bulopangdwa
kukubhancha ukubuke akale ulalame muzwugaba zwose zwobupenyu bubo.

Kana umupota kukutayiwa mazhuba wose, zwakatondejeiwa zwulonhika,
kana nzila jokugala ukalumatlane Ndebo Imbuya yenyika, z smuda
rwunowanika pendawu imwempela pe Indebo Imbuya yamazhuba wose
webhusay.

(ol FHCN

Shangana nasu pa soshali medrya:
@goodnewsdalydevotonal

indebo Imbuya yokuzwupila mazhuba wose inobhiswa ne Spirit Embassy:
igubungano lye Ndebo Imbuya, ikobela zwulayijo zwe ndebambeli akale
zwakatondejelwa zwa Ndebambel Eubernt Angel.

liopiwa kuti ipalaje indebo ja Jesu Kristo akale nokupesimba badimbwi
newWhi lya Mwali.

KANA MUDA ZUNJI, MUNAMATO, KANA KUDA KUBA UMWE, BHATA
LUBAZU LOKWAWUNOGALA:

1zina kwawunogala: Victoria Falls

Unhu wokubhata: Gerald m. Tolani Angel
Phone Number: +263 777 600 236
Email: bakazyoe @gmail. com
Address: 5675 Mkhosana town

Copyright € 2026 by Uebert Angel
All rights reserved.

support@goodnewsworld.com
www.goodnewsworld.com

For further information or to share your testimony:
gnd@goodnewsworid.com | www.goodnewsdailydevotional.com

RSA: +27 51 004 0209 | ZWE +263 773 195 955

To further grow as a Christian contact us: .

